
Құрметті отандастар!
Қадірлі депутаттар және Үкімет 

мүшелері!
 

Қазақстан Республикасы Консти
ту циясының 59шы бабына сәйкес VIIІ 
шақырылымдағы Парламенттің екінші 
сессиясын ашық деп жариялаймын.

 
Құрметті депутаттар!

 
Баршаңызды кезекті сессияның 

ашы луымен құттықтаймын! Жауапты 
қыз меттеріңізге табыс тілеймін!

Көктемдегі сайлаудан кейін Пар ла
менттегі саяси партиялардың қа тары 
көбейді. Депутаттар құрамы айтарлықтай 
өзгерді. Саяси партиялардың фрак
циялары, бір мандатты округтан сай
лан ған депутаттар да жұмысқа бел сене 
кірісті. Олар көптеген заң жобасына 
бас тамашылық етіп, өзекті мә селелерді 
батыл көтере бастады. 

Депутаттарымыз жазда да көп жұ
мыс атқарды. Небәрі екі айда 1200ден 
астам елді мекенді ара лап, сай лау
шылармен кездесті, тұрғын дардың ты
ныстіршілігімен танысты.

Мен баршаңызға табысты қызмет
теріңіз үшін шынайы ризашылығымды 
білдіремін. Жаңа сессияда жұмыс қар
қыны бұдан да жоғары болады деп 
ойлаймын.

 
Құрметті отандастар!

 
Баршаңызға мәлім, мен жыл сайын 

халыққа Жолдауымды Парла мент сес
сиясының ашылуында жариялаймын. 
Бүгінде бұл жақсы дәстүрге айналды. 
Мұның айрықша мәні бар.

Себебі дәл осы сәтте және дәл осы 
жерде билік тармақтарының барлық 
өкілдері бас қосады. Алдағы орта мер
зімдік жұмыстың бағытбағдары ай  қын
далады. Нақты тапсырмалар бе ріледі, 
жаңа міндеттер жүктеледі. Пар ламент, 
Үкімет және басқа да құ зырлы органдар 
тың қарқынмен іске кіріседі. Бір сөзбен 
айтсақ, мемле кет тік аппараттың үйле
сімді әрі тиімді жұ мыс істеуі үшін бұл іс
шара өте маңызды.

Бүгінде менің бастамаларымның 
ба сым көпшілігі жүзеге асты. Бірқатар 
жұ мыс жалғасып жатыр. Осы орайда 
ха   лықтың тұрмыс сапасына тікелей 
әсер еткен кейбір шараларды атап өткім 
келеді. 

Мысалы, 2020 жылдан бері мұға
лімдердің жалақысы екі есе өсті. 
Дәрігерлердің айлығы да айтарлық тай 
көбейді. Қазір олардың табысы елі
міздегі орташа жалақыдан әлдеқайда 
жо ғары. Жұртқа зейнетақы жинағының 
бір бөлігін пайдалану мүмкіндігі бе рілді. 
Миллионға жуық адам осы жобаның 
игілігін көрді – тұрғын үй мәселесін 
шешіп, баспаналы болды. «Жайлы 
мектеп» жобасы аясында 400ге жуық 
мектеп салынады. Қазір ауылдық 
жерде 300ден астам денсау лық сақтау 
нысаны салынып жатыр. «Ұлттық қор 
– балаларға» жобасы қолға алынды. 
Соның арқасында жаңа жылдан бастап 
балалардың есеп  шотына қаражат түсе 
бастайды. Иге рілмей жатқан немесе 
заңсыз берілген 8 миллион гектар жер 

мемле кет меншігіне қайтарылды.
Мен нақты іске асқан шаралардың 

бір бөлігін ғана атап өттім. Шын мә нінде, 
көп жұмыс атқарылды, бола шақта да өз 
жалғасын табады.

Өздеріңізге мәлім, былтырдан бе рі 
елімізде ауқымды саяси жаңғыру жұ 
мыс тары жүргізілді. Небәрі бір жа рым 
жылдың ішінде көптеген өзге ріс жа
салды. Оған баршаңыз куә болды ңыз
дар, реформаны жүзеге асыру үшін бел
сенді түрде жұмыс істе ді ңіздер.

Қолға алған шаралар нәтижесінде 
билік тармақтары арасында тиімді 
тепетеңдік орнады. Басқару жүйесі 
ықпалды Парламенті бар Президенттік 
республика үлгісіне көшті. Елімізде 
«күшті Президент – ықпалды Пар ла мент 
– есеп беретін Үкімет» тұжы рымдамасы 
барынша орнықты. «Ха лық үніне құлақ 
асатын мемлекет» қа  ғи датын нақты 
іске асыруымыз қажет. Бұл жерде 
Парламенттің рөлі ерекше.

Адам құқығын қорғау саласында 
маңызды қадамдар жасалды. Әділдікті 
және заң үстемдігін орнату үшін ау қым 
ды жұмыс жүргізіліп жатыр. Шешім қа
былдау үдерісіне азамат тардың қа тысу 
мүмкіндігі артты. Қо ғам  ның саяси мә
дениеті мүлде жаңа сипатқа ие болды.

Алайда нағыз дамыған ел боламыз 
десек, саяси реформалармен шектеліп 
қалмауымыз керек. Осы жұмысты тү бе
гейлі және жанжақты әлеуметтікэко     но
микалық реформаға ұштастыру қажет.

Қазір әлемде геосаяси ахуал ушығып 
тұр. Соған қарамастан, ел эконо ми ка
сының негізгі бағыттары бойынша көр
сет кіштер өсті.

Былтыр Қазақстанның ішкі жалпы 
өнімі 104 триллион теңге болды. Елі
мізге 28 миллиард доллар тікелей 
ше тел инвестициясы тартылды. Бұл 
– ре кордтық көрсеткіш. Сыртқы сауда
сат тық бұрын болмаған деңгейге, яғни 
136 миллиард долларға жетті. Оның 84 
мил лиарды – экспорт. Сырт қы қорымыз 
100 миллиард дол ларға жуықтады. Бұл, 
ең алдымен, эко но микалық тұрақ ты
лығымыздың аса маңызды кепілі екені 
сөзсіз.

Әрине, басқа елдер де қарап отыр 
ған жоқ, олар да алға қарай ұм ты
лып, дамуда. Бір сөзбен айт қанда, жа
һандық экономика және халықаралық 
еңбек нарығы түбегейлі өзгеруде. 
Тех нологиялық бәсеке қы зып тұр. 
Бар лық жерде ресурстар үшін талас 
жү ріп жатыр. Климаттың өз геруі, азық
түлік қауіпсіздігі және демо графиялық 
тұрғыдан орнықты даму ең өзекті 
мәселеге айналды. Бір сөз бен айтқанда, 
адамзат тарихында бұрынсоңды бол
маған сынқатерлер мен түбегейлі өзге
рістер дәуірі бас талды.

Осындай аса маңызды шақта зор 
экономикалық серпіліс жасауға елі
міздің толық мүмкіндігі бар. Ол үшін 
біз біртіндеп жаңа экономикалық үл
гіге өтуіміз керек. Бұл жұмысты батыл 
жүргізуіміз қажет. Басты мақсат – қағаз 
жүзіндегі биік жетістіктерге қол жет кізу 
емес, шын мәнінде халықтың тұрмыс 
сапасын жақсарту болуға тиіс.

Әділдік, инклюзивтік және үнем шіл
дік жаңа экономикалық бағдары мыз дың 
өзегіне айналады.

Қазақстанның экономикалық да
муы ның жаңа парадигмасы еліміз дің 
бәсекелік артықшылықтарын тиім ді 
пайдалануға және өндіріс сала сын дағы 
еңбек, капитал, ресурс тар, тех нология 
сияқты негізгі фактор лар дың әлеуетін 
барынша ашуға негізделеді.

Жаңа экономикалық саясатта жү
зеге асуы екіталай, ұзақ мерзімді мақ сат 
қоюға болмайды.

Осы Жолдауда айтылатын міндет тің 
бәрі үш жылдың ішінде орындалуға тиіс. 
Ал аса күрделі міндеттерді жүзеге асыру 
үшін нақты мерзім бекітіледі.

Енді экономиканың құрылымына 
қатысты реформаның негізгі тұста рына 
тоқталайын.

Қазіргі ең басты міндет – еліміз
дің мықты өнеркәсіптік негізін қалып
тастыру және экономикамыз өзімізді 
толық қамтамасыз ете алатын жағ дайға 
жету. Сондықтан өңдеу саласын жедел 
дамытуға баса мән беруіміз қажет.

Біз ел тағдыры үшін айрықша мәні 
бар бірқатар жобаны жүзеге асы руы мыз 
керек. Экономиканы әрта рап тандыру 
бұрынғыдан да маңызды міндетке 
айналуда. 

Бұл ретте металды терең өңдеу, 
мұнайгаз және көмір химиясы, ауыр 
машина жасау, уранды конверсиялау 
және байыту, автобөлшектер және 
тыңайтқыштар шығару сияқты бағыт
тарға айрықша назар аударған жөн. 
Басқаша айтсақ, жоғары деңгейде өң
делген өнім шығаратын кластер құру 
керек. 

Еліміздің туристік әлеуетін де пай
далану керек. Туризм осындай серпінді 
жобалар қатарында болуға тиіс. 
Өкінішке қарай, осы маңызды саладағы 

жұмыс дұрыс атқарылмай жатыр, еліміз 
басқа мемлекеттермен салыстырғанда 
артта қалып келеді.

Жалпы, кемінде 15 ірі жобадан 
тұратын нақты тізім дайындалуға тиіс. 
Осы салада бұрын болған қателіктерді 
қайталауға болмайды.

Жобаларды тиімді қолдау шарала
рын және оларды орындау мерзімдерін 
нақты айқындау керек. Оны іске асыруға 
шетел инвесторларын және еліміздің 
бизнес өкілдерін барынша тартқан жөн. 
Жұмысқа өзіміздің шикі затты, тауар
лар мен кадрларды, бас қаша айт
қанда, барлық ішкі мүм кін діктерімізді 
пайдалану қажет.

Біз жаңа өнеркәсіп саясаты арқы лы 
жаңаша даму үлгісіне көшеміз.

Мемлекет ірі кәсіпорындармен бір
лесіп, өндірістің барлық сатысы өз 
елімізде болуын қамтамасыз етуі ке
рек. Ол үшін өндіріс саласын рет тейтін 
және ынталандыратын түрлі тәсіл
дерді қолдану қажет. Өңдеу өнеркәсібі 
шикізатты көңілге қонымды бағамен 
жеткілікті көлемде алуы керек.

Сонымен бірге реттелетін сатып алу 
кезіндегі өз тауарларымыздың үлесін 
арттыру және офтейк жүйесін толық 
іске қосу қажет. Еліміздегі өнім өндіру
шілермен жасалатын офтейк келісім
шарттардың үлесін кемінде 10 пайызға 
жеткізу керек. Бұл – жыл сайын 2 
триллион теңге деген сөз.

Мен былтыр қолданыстағы жүйенің 
бітпейтін даудамай, жұмыстың ұзақ 
мерзім, ашық еместігі сияқты түйт кілді 
мәселелерін шешу үшін жаңа мем
лекеттік сатып алу жүйесін енгізуді тап
сырдым. Үкімет жаңа заң жобасын 
әзірледі. Бұл құжат бюджет қаржысын 

үнемдеп әрі есеп бере отырып жұм сауға 
септігін тигізуі керек.

Бір жағынан жаңа жүйе еліміздің 
кәсіпкерлеріне одан әрі қолдау көр се
тілуін және ең бастысы, қорда лан ған 
мәселелердің бюджеттен қаржы ландыру 
арқылы шұғыл шешілуін қам тамасыз 
етуге тиіс.

Сатып алу үдерісі оңтайланып, 
қыс қартылады, «баға емес, сапа» қа
ғидатына басымдық беріледі, яғни, дем
пингке тиімді тосқауыл қойы лады және 
үдерістер толық автомат тан ды рылады. 
Мемлекеттік сатып алу жүйесіне алғаш 
рет «басынан бақай шағына дейін» 
жасау тәсілі енгізіледі.

Жұмыстың ашық болуын арызша 
ғымдарды қараудың жаңа тәсілін қол
дану және қоғамдық мониторинг инсти
ту тын енгізу арқылы қамтамасыз еткен 
жөн.

Соның нәтижесінде алдағы үш жыл 
дың ішінде реттелетін сатып алу сала
сындағы жергілікті өнімдер мен қызмет
тердің үлесі кемінде 60 пайызға жетуге 
тиіс.

Қазір көптеген елдер ішкі нарық
ты қорғау шараларын белсенді қолда
нады. Дамыған мемлекеттердің өзі про
текционистік өнеркәсіп саясатына көшті.

Дүниежүзілік сауда ұйымының баға
лауынша, біздің елдегі ішкі нарықты 
қорғау деңгейі төмен, небәрі 128 тарифтік 
емес шара. Сондықтан біз саудасаттық 
саясатында жаңа әрі батыл қадам 
жасауымыз керек.

Мемлекет отандық өнім өндіру ші
лерді қорғауға міндетті. Бұл – біздің 
экономикамыз өзгелер үшін жабық деген 
сөз емес. Экономикамыз басқа елдерге 
әрдайым ашық болуға тиіс. Бірақ ұлттық 

бизнестің мүддесін қорғау керек.
Қазақстанда кен өндіру өнеркәсібі 

жақсы дамығаны баршаңызға белгілі. 
Осы сала ұлттық экономиканың өсімін 
қамтамасыз ететін сенімді табыс көзі 
болып келеді. Болашақта да солай 
болуға тиіс. Көптеген металдың әлем
дік нарықтағы бағасы бұрынсоңды 
бол маған деңгейге жетті. Соған қа
ра  мастан ірі өндіріс орындарына жа
қын тұратын жұрттың наразылығы 
кү шейіп барады. Олар экология на
шар лап, денсаулыққа зиян келтіріп 
жат қанын айтып, шағымдануда. Жұ
мыс  шылардың өндірісте мертігуі және 
қазаға ұшырауы көп болып кетті. Үкімет 
кәсіпорындардың технологиялық және 
экологиялық ахуалын, денсаулық сақ
тау жүйесін жақсарту үшін батыл ша
ралар қабылдауы қажет. Сондықтан 
ірі өндіріс кәсіпорындары 5 жыл сайын 
тех нологиялық және экологиялық аудит 
жасауы керек. Бұл талап инфрақұрылым 
саласындағы кәсіпорындарға да қойы
луға тиіс.

Геологиялық барлау ісі айрықша 
назар аударуды қажет етеді. Еліміздің 
минералды шикізат базасын толықтыру 
үшін 2018 жылы таукен саласын басқару 
мәселесіне қатысты жаңа заңдар қа
былданды. Бірақ заң талаптары толық 
орындалмай жатыр. Соның салдарынан 
табиғи ресурсқа қанша бай болсақ та, 
көптен бері ауыз толтырып айтатын 
гео логиялық жаңалық ашылған жоқ. 
Ахуалды дереу өзгерту керек.

Таукен саласын басқару жүйесін 
жуық арада жаңғырту қажет. Көптеген 
елде бұл саланы негізінен жеке компа
ниялар алға сүйрейді. Сондықтан ірі кө
лемде жеке инвестицияларды тарту осы 
саланың әлеуетін ашуға барынша көмек
теседі.

Ол үшін салық және реттеу шарт
тары өзгеріске икемді болуы керек. Өз 
қаржысына геологиялық зерттеу жүр
гізген инвестордың жер қойнауын пай
далану кезінде басым құқыққа ие болуын 
қамтамасыз еткен жөн. Жобаларды ке
лісуге қажетті рәсімдер мен оның мер
зімін кешенді мемлекеттік сараптама 
жа сау және толық цифрландыру тәсілін 
енгізу арқылы екі есе азайту керек. Қазір 
еліміздің 1,5 миллион шаршы ша қы
рым аумағына геологиялық және гео
фи зикалық барлау жасалған. Үкімет тің 
міндеті – 2026 жылға қарай оның көлемін 
кемінде 2 миллион 200 мыңға жеткізу.

«Жаңа заманның мұнайына» айнал
ған сирек және жерде сирек кездесетін 
металл кеніштерін игеру басты бағыттың 
бірі болуы керек. Өзінің осы саладағы 
әлеуетін аша алған елдер келешекте 
бүкіл әлемнің технологиялық даму бағ
дарын айқындайтын болады.

Біз жыл соңына дейін са ланы да мы
туға қатысты нақты ұстаны мы мызды 
анықтап алуға тиіспіз. Өңдеу өнер кәсібін 
қолдау үшін шетелдің және елі міз дің 
инвесторларын бастапқы үш жылда 
салықтан және басқа да міндетті төлем
дерден босатқан жөн. Бұл – өңдеу индус
триясына айтарлықтай серпін беруге 
арналған өте маңызды шара.

Жалғасы 2,3-бетте.

Әділетті ҚазаҚстанның экономикалыҚ бағдары
мемлекет басшысы Қасым-Жомарт тоқаевтың Қазақстан халқына Жолдауы

Мөрәлі Шәменов ауылындағы 
білім ошағында да білімнің ал
ғашқы күніне арналған салта
натты шара жоғары деңгейде өтті. 
Таң атысымен Әбдірашит Бердәу
летов атындағы №34 орта мектеп 
алдына жиналған оқушылардың 
да, атааналардың да көңілі шат
шадман. Кенттен арнайы келген 
аудан әкімі Асқарбек Есжанов 
та ұстаздар мен атааналарға, 
оқушыларға ақжолтай тілегін 
айтып, мектеп табалдырығын ат
тап жатқан оқушылардың қа да
мына сәттілік тіледі, биылғы мек
теп бітіруші түлектерге ағалық 
ақы лын айтты, білім саласындағы 
оң өзгерістермен бөлісіп, салаға 
мемлекет тарапынан қолдау то
лас тамайтынын жеткізді. 

– Баршаңызды 1 қыркүйек 
– білім күні мерекесімен шын 
жүректен құттықтаймын. Расында 
ел мен елді, ұлт пен ұлтты, ұлыс 
пен ұлысты теңестіретін – білім. 
Себебі болашақтың кілті білімде, 
білімді ұрпақтың қо лын да. Олай 
дейтінім, әлемдік қауым дас тық
тағы Қазақстан өзінің тұрақ ты 
орнын алуына басты се беп те 
біздің білімді ұрпақ. Үш жүз дің 
басын қосқан Абылай хан ба
ба мыз «білектің заманы ке теді, 
білімдінің заманы келеді» деп 

бекер айтқан жоқ. Дана халқы
мызда «білікті мыңды, білімді 
мыңды жығады» деген тәмсіл бар. 
Қа зірдің өзінде келешектің кілті 
кемел білімде екенін біз айқын 
аңғардық. Себебі білімді ұрпақ – 
ұлтты ұйыстырудың негізгі кепілі. 
Біз соны ұмытпауымыз керек. 
Салаға мемлекет тарапынан жа
салған қолдаулардың орасан еке
нін жақсы білесіздер. Қазіргі таңда 
Мемлекет басшысының, аймақ 
басшысының қолдауымен сала
дағы бірқатар мәселелер шешімін 
тапты. Ауданда үш ауысымдағы 
мектептер жоқ, апатты жағдай
дағы білім ошақтары жоқ, Оның 
барлығы Президентіміздің, аймақ 
басшысының ауданға жасаған 
қамқорлығының арқасы деп 
білеміз. Облыста 20232024 жыл
дары 21 жайлы мектептің құры
лысы басталады. Оның ішінде 
Жалағаш ауданында да 1 жайлы 
мектептің құрылысы алдағы жы
лы басталады. Оның өзі салаға 
жа салған үлкен қамқорлық деп 
бі леміз. Мектеп табалдырығын 
аттап жатқан балаларымыздың 
қа  дамы құтты болсын, елдің бо
ла шағы да осы балалардың қо
лында. Балаларға сапалы білім 
беру жолында еңбек етіп жатқан 
барша ұстаздардың жұмысы же

місті болсын, шәкірттеріңіз сенімді 
ақтап, білім бәйгелерінде қадамы 
сәтті болсын, – деді Асқарбек 
Темірбекұлы. 

Айта кетейік, қоғам қайраткері 
атындағы білім ошағы биылғы 
жаңа оқу маусымын 228 оқушымен 
бастап отыр. Сондайақ 19 оқушы 
мектеп табалдырығын аттаса, 
бір оқушы үйден білім алады. Ал 
11 сыныпқа өткен 9 түлек ҰБТ
ға дайындықты жаз айларында 
бастап кетіпті. 

– Биыл 11 сыныпқа өтіп жа
тырмыз. Алдағы уақытта ұстаз
дарымның артқан сенімін ақ
тауға бар қарымқабілетімді, 
жи ған білімімді жұмсаймын және 
осы жолда әлі де іздене бе ре
міз. Ұлттық бірыңғай тесті леуге 
дайындықты бастап кеттік. Ал
дағы уақытта қалаған маман
дығым бойынша жоғары оқу ор
нында мемлекеттік грантпен білім 
алу үшін ізденісті тоқтатпауға 
тура келеді. Өзім биыл «Алтын 

бел гіге» үміткермін. Мектебіміз 
жаңа, ұстаздарымыз білікті, біз
ге енді тек білім жолында көп із
де нуге тура келеді. Бүгінгі бі лім 
кү німен барша ұстаздарды, ата
ана ларды, оқушыларды құттық
тай мын. Алдағы уақытта сапалы 
білім алып, елдің ертеңіне адал 
қызмет ету – баршамыздың ортақ 
мақ сатымыз, – деді Жанира 
Тәттібай.

Иә, Ерболат Елдеев басшы
лық ететін бұл мектептің соңғы 
жылдары білім саласында жет кен 
жетістіктері көп. Мәселен, был тыр 
ауылдағы білім ошағын 9 түлек 
тәмамдаса, оның 8і ҰБТда бақ 
сынаған. Алтауы мем лекеттік 
грантпен еліміздегі маң дайалды 
жоғары оқу орында рында сапалы 
білім алуға қол жеткізсе, екеуі 
колледждерде мем ле кеттік грант
пен білім алуда. Ал 1 оқушы 
әскери сала бойынша білім алып 
жатыр. Демек, бұ дан біз білім 
ошағын бітірген түлек тердің 

100 пайыз оқумен қам тыл ғанын 
аңғарамыз. 

Ә.Бердаулетов атындағы №34 
орта мектеп – тарихы тереңде 
жатқан, елге белгілі қоғам қай
рат керлері мен өнер майтал ман
дарын ұшыр ған қасиетті білім 
ордасы. Мек тепте білікті, тәжіри
белі маман дар жұмыс жасайды. 
Ауыл мек  те бінде білім беру са
ласында оқу шы лар жанжақты 
сапалы бі лім мен саналы тәрбие 
алуы үшін барлық қажетті жағдай 
жа сал ған. 

Асқарбек Есжа   нов білім оша
ғының ты нысымен танысып, ҰБТ
да аудан абы ройын асқақтатып, 
атаана мен ұстаздарыңыздың 
сенімін ақта ңыз дар деген тілек 
білдірді. Сал танатты шарада 
мектептің үздік оқушылары және 
мектеп та бал дырғын жаңа аттаған 
бүлдір шін дер алғашқы қоңырау 
соғып, өз өнерлерін көрсетті.

Кенжетай ҚАЙРАҚБАЕВ

ауылдағы 
алғашқы қоңырау

Құттықтау

Таң атысымен мектепке асыққан балалар бүгінгі білімнің 
алғашқы күніне сән беріп тұрғандай. Сыртынан қарап, балалық 
шаққа бір сәт саяхат жасағанымыз да жасырын емес. Олардың 
мектепке алып ұшатындай реті бар, білімге әуес, ізденімпаз 
жастармен мемлекет болашағы тікелей байланысты. Аудандағы 
барлық мектепте өтіп жатқан салтанатты шарадан өзіміз үлкен 
әсер алдық, балалардың болашағы жарқын болып, ұлағатты 
ұстаздардың сенімі ақталсын деп тіледік.

Қымбатты ұстаздар, қадірлі ата-аналар, 
оқушылар!

Сіздерді 1 қыркүйек – Білім күнімен, дәстүрлі 
жаңа оқу жылының басталу салтанатымен 
құттықтаймын.

Әлемдік өркениетке бет алған бүгінгі қазақ 
елінің болашағы білім мен тәрбие алауын жаққан 
мектеппен тікелей байланысты.

Бұл мерекенің әрбір адам өмірінде алар 
орны ерекше. Бүлдіршіндер үшін бұл – оның 
өміріндегі сәулелі сәт қана емес, сонымен қатар 
жарқын болашағына жасайтын маңызды қадамы. 
Сондықтан балаларымыздың білім шаңы ра ғын
дағы әр сағаты қызықты сабақтармен, таң ға
жайып жаңалықтарымен ұштассын деймін.

Ауданда соңғы жылдары тың серпінмен 
ілгерілеген бірденбір сала болса, ол – білім. ҰБТ 
көрсеткіші бойынша Жалағаш жақсы нәтижеге 
қол жеткізіп жүр. Бұл тұста ұлағатты ұстаздардың 
еңбегі ерен. Олар шәкірт тәрбиелеуде ауқымды 
іс тындырды. Өйткені бүгінгі жас ұрпақ білімді 
болса, елдің келешегі кемел болары ақиқат. 
Жастардың білімді болуы жаһандық дәуірде 
бәсекеге қабілетті мемлекеттің негізін қалауына 
жол ашады.

Ауданның білім беру саласында оқушылар 
жанжақты сапалы білім мен саналы тәрбие 
алуы үшін барлық қажетті жағдай жасалып 
келеді. Биыл 6 мектеп модернизациядан өтіп, 
техникалық жағынан жаңарып, қажетті жаб
дық   тармен жарақтанды. Бұл алдағы уақытта 
жалғасын табатын болады. Осындай мүмкін
діктерді пайдалана отырып, білім сала сының 
қыз меткерлері жаңашыл ізденіспен жұмыс істейді 
деп сенемін.

Құрметті ұстаздар, оқушылар!

Жаңа оқу жылдарыңыз құтты болсын, еңбек
теріңіз жемісті де жеңісті болсын.

Асқарбек ЕСЖАНОВ, 
Жалағаш ауданының әкімі

Жолдау

Тағы бір маңызды мәселе – қорғаныс
өнеркәсіп кешенін жанжақты нығайту. 
Бұл сала дамыған елдердің ұлттық қауіп 
сіздігін қамтамасыз ету ісінде басты рөл 
атқарады.

Осы орайда импортқа тәуелділікті 
азайтуға мүмкіндік беретін, жергілікті 
өнім үлесі жоғары өндіріс кешенін құру – 
аса маңызды міндет.

Біздің армиямыз жоғары техноло
гиялы қаружарақпен және әскери тех ни 
камен, соның ішінде бронды техни камен, 
ұшқышсыз басқарылатын ұшу ап па
рат тарымен, қазіргі заманғы атыс қару
ларымен жабдықталуға тиіс.

Техниканы шұғыл жөндейтін өндіріс 
орындарының қуатын арттырып, отан
дық кәсіпорындарға барынша қол дау 
көрсеткен жөн. Бізде оған қажетті мате
риалдықтехникалық база, білік пен тәжі
рибе және мамандар бар. Тек оларға құ
зырлы мекемелердің тапсырысы керек.

Заманауи технология трансфертін 
жа сау және жаңа өндірістер ашу жұмы
сын жалғастырған жөн.

Арнаулы қорғанысөнеркәсіп кеше
нін дамыту қоры арқылы өз кәсіпорын
да рымызға тікелей қаржылық қолдау 
көрсетіледі.

Алдымызда тағы бір өте маңызды 
міндет тұр. Біз агроөнеркәсіп кешенінде 
нақты серпіліс жасауымыз керек. Ауыл 
шаруашылығы саласының әлеуеті орасан 
зор. Бірақ біз қолда бар мүмкіндіктерді 
әлі де толық пайдаланбай отырмыз.

Қазақстанның айналасында өнім өт
кізетін өте үлкен нарықтар бар. Онда 
сапалы азықтүлік өнімдері тапшы. Қа
зақ станның стратегиялық мақсаты – 
Еуразия құрлығындағы басты аграрлық 
орталықтың біріне айналу. Осы мақсатқа 
қол жеткіземіз десек, ең алдымен, өнімді 
жоғары деңгейде өңдеуге көшуіміз қа
жет. Онсыз болмайды. Біз алдағы үш 
жыл ішінде агроөнеркәсіптегі өңделген 
өнім үлесін 70 пайызға жеткізуіміз керек. 
Бұл – нақты міндет. Жұртты өнім өңдеуге 
ынталандыру керек. Ол үшін салық 
саясатын қайта қарау қажет.

Бұл салада ірі компаниялар көбірек 
болса, нақты серпіліс жасауға болады. Біз 
экс портты ұлғайта отырып, ішкі нарықты 
да ұстап тұруымыз керек. Сондықтан 
елі мізге сапалы өнімді қажетті көлемде 
тұ рақты ұсына алатын кәсіпорындар 
қажет. Отандық агрофирмалардың ірі 
ком   па ниялар қатарына кіргені жөн болар 
еді. Сондайақ өзара тиімді шарттарды 
ұсы нып, бұл жұмысқа халықаралық 
кор   по ра цияларды белсенді түрде тарту 
керек.

Ет, сүт, астық өнімдерін терең өң
деу және өндірістік жылыжай шаруа шы
лықтарын дамыту сияқты біз үшін бо
лашағы зор бағыттарға басымдық бер ген 
абзал. Сонымен бірге өз еліміздегі ауыл 
шаруашылығы кәсіпорындарының әлеуе
тін қаперден шығармаған жөн.

Осы ретте 100ден астам ірі сүттауар 
фермасы салынып жатқан Солтүстік Қа
зақстан облысының жетістіктері көпке 
үлгі. Шаруалардың тәжірибесі мол, 
жемшөп қоры да жеткілікті. Оған қоса 
байыпты қолдау шаралары қолға алын
ған. Осының бәрі тұтаса келе тәптәуір 
нә тиже беріп отыр. Құс фабри каларын, 
көкөніс қоймаларын, ет өнімдерін шыға
ратын кәсіпорындар салған кезде осы 
тәжірибені басшылыққа алу керек.

Ауылаймақты дамыту үшін шағын 
шаруашылықтарды қолдау өте маңызды. 
«Ауыл аманаты» бағдарламасының елге 
қажет екені айқын көрінді. Оның келесі 
кезеңінде жеңілдетілген несие берумен 
шектеліп қалмау керек. Жеке қосалқы 
шаруашылық иелері өзара бірігуі қажет. 
Осыған қажетті жағдай жасалуы керек.

Машинатрактор паркінің әбден ес
кіріп, тозуы – күрделі мәселеге ай налды. 
Қазір ауыл шаруашылығы тех никасының 
80 пайызы тозып тұр. Сон дықтан жыл 
сайын оның 810 пайызын жаңартып 
отыру қажет. Бұл ретте еліміздегі тех
ника өндірушілер мен шаруалардың да 
мүддесін ескерген абзал.

Қазір жаһандық бәсеке күшейіп тұр, 
тауар нарығында өзгеріс бар. Мұн дай 
жағдайда өнім өткізу саясатына ерек
ше мән беруіміз керек. Жылдар бойы 
қалыптасқан ішкі және сыртқы нарық
тағы орнымызды сақтап қалу айрықша 
маңызды. Үкіметтің алдында сыртқа 
шы ғарылатын өнім нарығының ауқымын 
жоспарлы түрде кеңейту міндеті тұр. 
Қазақстанның тауарларын шетелге та
ны ту және шығару үшін тиісті шаралар 
қабылдаған жөн.

Қазіргі ауыл шаруашылығы – жоғары 
технологиялы сала. Мұны білесіздер. 
Шаруаларды жер жағдайы немесе ауа 
райы емес, инновациялық амалтәсілдер 
табысқа жеткізеді. Заманауи ғылымға 
сүйенбесе, ауыл шаруашылығы жай то
қырауға емес, құрдымға кетеді.

Агроғылымды дамыту және ең бас
тысы, оны ауыл шаруашылығында іс жү
зінде қолдану үшін шаралар қабылдау 
қажет. Ұлттық аграрлық ғылымибілім 
беру орталығын зерттеу ісінің барлық са
ты сын қамтитын агротехнология хабына 
айналдыру керек.

Сондайақ шетелдің танымал агро
ғы лыми орталықтарымен толыққанды ғы

лымитәжірибелік ынтымақтастық орнату 
керек. Біз жеке ғылымитехнологиялық 
бастамаларды қолдаймыз. Білім беру 
бағ дарламаларын ауыл шаруашылығы 
талаптарына бейімдейміз.

Егін шаруашылығында маңызды ре
форма жасайтын кез келді. Егіс түрлерін 
көбейтуіміз керек. Сондайақ көбірек 
пайда әкелетін дақылдар еккен жөн. Суды 
көп қажет ететін егіс алқабын біртіндеп 
азайтып, бір ғана дақыл түрін егуді шектеу 
қажет. Диқандарды жергілікті тұқыммен 
қамтамасыз ету маңызды. Сонымен 
қатар жаңа сұрыптарды шығарып, оны 
өсіру мәселесін шешкен жөн.

Мемлекеттің баға реттеу мәселесіне 
шектен тыс араласуы агроөнеркәсіп ке
шенін өркендетуге айтарлықтай кедергі 
келтіріп отыр. Бұл мәселені де шешу 
керек.

Азықтүлік келісімшарт корпо ра ция
сы ахуалды тұрақтандыру ісінде қазір
гіден де маңызды рөл атқаруға тиіс. Бұл 
мекеме қажет кезде интервенция жасап, 
бағаның өсімін тежеп отырады. Азықтүлік 
корпорациясы нарықтағы жекеменшік ие
ле рінің ауыл шаруашылығы өнімдерін 
өн діретін, оны сақтайтын және сататын 
толыққанды желі құруына жәрдемдесуге 
тиіс.

Келесі мәселе. Өткен қыста еліміздің 
жылу электр станцияларында қайта
қайта апат болды. Бұл жағдай жылдар 
бойы шешілмеген мәселенің бетін ашып 
берді. Инфрақұрылымның әбден тозуы 
халықтың тұрмыс сапасына тікелей әсер 
етеді. Индустрияландыру қарқынын да 
тежейді. Яғни, инфрақұрылымды жаң
ғырт пасақ, жаңа экономикалық үлгіге 
көшу мүмкін емес.

Үкімет жаңа инфрақұрылымдық жос
парда осы саладағы барлық түйткілді 
ашық көрсетіп, оны шешу жолдарын 
анық тауға тиіс.

Энергетикалық қауіпсіздік мәселесін 
де шешу қажет. Бұл салада қолдан кел
генше өз ресурстарымызға арқа сүйеген 
абзал. Басты міндет электр энергетикасы 
саласына жүктеледі. Алдағы 5 жылда 
кемінде 14 гигаваттық жаңа электр қуаты 
іске қосылады.

Биыл Екібастұздағы бірінші ГРЭС
тің бірінші блогын қайта құру жұмыс
тары аяқталады. Бұрын ешқашан толық 
қуатын пайдаланып көрмеген стан  ция
ның 8 блогы түгел жұмыс істейтін бо
лады. Қазір екінші ГРЭСті кеңейту жо
басы жүзеге асырылып жатыр, үшінші 
ГРЭСтің құрылысы басталады.

Түптеп келгенде, Қазақстан электр 
қуатын басқа жақтан алмауға тиіс, яғни 
көршілес елдерге тәуелді болмауы керек. 
Біздің қазіргі ахуалымыз мәз емес. Бұл 
– ең алдымен, мемлекеттік қауіпсіздік 
мәселесі. Жалпы, қай жағынан алып 
қа расақ та, бұған мүлде жол беруге 
болмайды.

Әрине, жаңартылатын энергетика 
жобаларын жүзеге асыру да жалғасады. 
Су электр станцияларын дамыту мә
селесі назардан тыс қалмайды. Электр 
қуатымен, жылумен және сумен қам
тамасыз ету – технологиялық тұр ғыдан 
алғанда тығыз байланысқан біртұтас 
жүйе. Оған экономиканың аса маңызды 
жеке саласы ретінде қараған абзал. Осы 
салаға қатысты қазіргі ұстаным не гі
зінен өзектілігін жоғалтты. Енді жаңа ше
шімдер керек.

Тариф саясатын түбегейлі қайта 
қарау, тариф белгілеудің жаңа әдісте
месін енгізу және инвесторлардың қы
зы ғушылығын арттыру қажет. Табиғи 
монополия субъектілерінің бәріне 57 
жылға дейін көңілге қонымды нарықтық 
тариф енгізген жөн. Яғни, баға тұрақты 
болса, инвестицияны нақты жоспарлауға 
мүмкіндік туады. Қаржы ұйымдары да 
кәсіпорындарға нық сеніммен несие бере 
алады. Сонымен қатар монополистердің 
жауапкершілігін едәуір арттыру қажет. 
Бұл салаға цифрлық бақылау тәсілдері 
енгізіледі. Сол арқылы азаматтарымыз 
тарифтік смета және инвестициялық 
бағдарламалар туралы ақпарат алады.

Елді газбен қамтамасыз ету де – 
өзекті мәселе. Тауарлы газдың ресурстық 
базасын кеңейту – Үкіметтің және ұлттық 
газ компаниясының басты міндеті. Жаңа 
газ өңдеу зауыттарының құрылысын 
тездету және қолданыстағы зауыттардың 
қуатын барынша пайдалану қажет.

Еліміздегі Теңіз, Қашаған, Қарашы
ғанақ сияқты мұнайгаз алпауыттары 
газды қолжетімді бағамен ұсынуға тиіс. 
Сонымен қатар жаңа газ кеніштерін бар
лау және игеру үшін инвестиция тарту 
аса маңызды.

Электр қуаты, жылу және су – тұр
мысқа аса қажетті игіліктер. Оны үнем деп 
пайдалану керек. Бұл жаңа тұр мыстық 
мәдениетке айналуы қажет. Жалпы, 
бұл – үй шаруасына ғана емес, тұтас 
экономикаға ортақ талап. Қазір суды 
оңдысолды пайдалануға мүлде бол
майды. Үкімет энергетикалық тиімділік 
саясатын түбегейлі қайта қарауға тиіс. 
Онда Экономикалық ынтымақтастық 
және даму ұйымының стандарттары ес
ке рілуі керек.

Энергетиканы тиімді пайдалануға 
және басқа да ресурстарды үнемдеуге 
қа тысты нақты нормативтік талаптарды 

біртіндеп енгізу қажет.
2029 жылға қарай энергияны тұтынуға 

және энергия шығынына байланысты 
негізгі көрсеткіштер кемінде 15 пайызға 
азаюға тиіс.

Біз «жасыл» экономиканы дамыту 
мәселесімен мықтап айналысуымыз 
керек. Болашақта бүкіл әлем таза энер
гетикаға көшетіні сөзсіз. Халық аралық 
сарапшылардың мәліметіне сүйенсек, 
жалпы әлемдегі күрделі қаржы са лым 
дарының үштен біріне жуығы жаңар
тылатын энергетика жобаларының ен
ші сінде. Қазақстанда да бұл бағытта 
көп жұмыс атқарылды. Жаңа Экология 
ко дексі және Көміртегі бейтараптығына 
қол жеткізудің 2060 жылға дейінгі стра
тегиясы қабылданды. Соңғы 5 жылда 
жаңар тылатын энергетиканың елімізде 
өн дірілетін қуаттың жалпы көлеміндегі 
үлесі 5 пайызға жуық өсті.

2027 жылға қарай тағы 1,4 гига ват
тық қуат көздері іске қосылады. Елі міздің 
энергетикалық теңгерімінің құры лымы 
өзгеретіні анық. Сондықтан қуат өнді
руден бастап оны таратуға дейінгі бүкіл 
энергетика саласын басқару тәсілдерін 
жетілдіру керек.

Сутегіден қуат өндіру ісін дамыту 
қажет. Қуат көздерін кеңейту ісі энер ге
тикалық машина жасау саласында тех
нология трансфертін жүзеге асырып, 
жер гілікті өндірісті дамытуға, акку муля
тор өнеркәсібін құруға негіз болады. Ең 
бастысы, елімізде шикізат қоры жет
кілікті.

Теңгерімді қуат көздерін, энергияны 
шоғырландыру жүйелерін құру үшін тың 
шешімдер қабылдау қажет. Көміртегі 
бейтараптығына көшуді парниктік газ 
шығарындыларына арналған квотаны 
саудалау арқылы тездетуге болады. 
Үкімет пен бизнес өкілдері осы бағыттағы 
мүм кіндіктерді пайдалану мәселесімен 
шұғылдануы керек.

Жетекші экономикалар үшін «жасыл» 
қаржы тарту ісінің маңызы арта тү су
де. Өткен жеті жылда жер жүзінде «жа
сыл» облигацияларға 2,5 триллион 
дол лардан астам қаражат жұмсалды. 
ESG қағидалары аз уақыт ішінде қаржы 
ұйым  дарының қалыпты тәжірибесіне 
айналды. Осыған байланысты «Астана» 
халықаралық қаржы орталығы біздің 
аймақтың «жасыл» қаражат тартатын 
басты алаңына айналуға тиіс.

Атом энергетикасын дамыту аса 
маңызды экономикалық және саяси мә
селеге айналды. Атом электр стан циясын 
салу қажет пе, жоқ па деген сауалға 
қатысты түрлі пікір бар екенін білесіздер.

Қазақстан – әлемдегі ең ірі уран өн
діруші мемлекет. Ендеше өз жерімізде 
атом станциясын салуға әбден қақымыз 
бар. Кейбір сарапшылар шағын ядролық 
станциялар салу керек деген пікір ай
тады. Алайда көптеген азамат пен бір
қатар сарапшы ядролық станцияның 
қауіп сіздігіне күмәнмен қарайды.

Семей полигоны халқымызға қан
шама қасірет әкелгенін ескерсек, олар 
дың күдігін түсінуге болады. Сон дық
тан бұл мәселе бойынша қоғам дық 
тың  дауларды, егжейтегжейлі, кең ау
қымды талқылауларды жалғасты руы мыз 
керек.

Біз маңызды стратегиялық мәсе ле
лерге қатысты түпкі шешімді референдум 
арқылы қабылдауымыз қажет. Бұл – 
2019 жылы сайлау алдында менің ха лық
қа берген уәдем.

Атом электр станциясын салу немесе 
салмау мәселесі – еліміздің болашағына 
қатысты аса маңызды мәселе. Сондықтан 
оны жалпыұлттық референдум арқылы 
шешкен жөн деп санаймын. Нақты мер
зімін кейін анықтаймыз.

Келесі мәселе. Су ресурсы – еліміздегі 
өзекті мәселелердің бірі. Әсіресе, судың 
сапасы және оның халыққа қолжетімді 
болуы аса маңызды болып тұр.

Жыл өткен сайын халқымыздың 
саны да, экономикамыз да өседі. Бұл 
– қалыпты құбылыс. Сол себепті 2040 
жылдарға қарай Қазақстандағы су тап
шылығы 1215 миллиард текше метрге 
жетуі мүмкін.

Жалпы, біз – трансшекаралық су 
көздеріне тәуелді елміз. Еуразия құр
лы ғындағы өзендер мен каналдар – 
баршамызға ортақ табиғат байлығы. 
Осы су көздері біздің халықтарымызды, 
эко номикамызды жақындастырады. Сон
дықтан көршілес әрі достас елдермен 
бұл мәселе бойынша әрдайым өзара 
түсіністікке және келісімге келу керек.

Жанжақты ойластырылған су саяса
тын жүргізу, трансшекаралық суларды 
пайдалану мәселелерін шешу – Үкіметтің 
алдында тұрған аса маңызды міндеттер.

Шаруалар мен өнеркәсіп өкілдеріне 
суға қатысты сапалы сараптамалар мен 
болжамдар керек. Бұл талдаулар әр 
жылы және орта мерзімді кезеңде судың 
мөлшері қандай болатынын да қамтуы 
қажет. Сондықтан бәрін алдын ала жос
парлаған жөн.

Сондайақ ішкі су ресурстарын үнем
деп пайдалану өте маңызды. Суды үнем
дей тін технология өте баяу енгізі луде. 
Суды шақтап пайдалану мәдениеті де 
жоқ.

Еліміздің кейбір өңірлерінде суды 
ең көп жұмсайтын ауыл шаруашылығы 
са ла сында оның 40 пайызы босқа ысы
рап болып жатыр. Су шаруашылығы ны
сандарының 60 пайызы тозып тұр. Олқы
лықтың орнын толтыру үшін өте батыл 
және шұғыл шаралар қажет.

Ең алдымен, суды үнемдейтін озық 
технологияны енгізу ісін тездетіп, оны 
қолдану аумағын жыл сайын 150 мың 
гектарға дейін кеңейту керек. Көктемгі 
қарғын суды жинау және оны егістікке 
жеткенше құмға сіңіріп жоғалтып алмау 
мәселесі шешімін табуға тиіс. Өйткені 
оның бәрі – ішкі су қорымыз. Ол үшін 20 
жаңа бөген салу, кемінде 15 су қойма
сына күрделі жөндеу жүргізу және 3500 
шақырымдық каналды жаңғыртып, цифр
лық тәсілмен бақылауға алу керек. Негізгі 
міндет – 2027 жылға қарай қосымша екі 
текше шақырым суға қол жеткізу.

Су үнемдейтін технологияларды 
ен гізу – аса маңызды және шұғыл мін
дет. Сондықтан тиімді тәсілдер ұсыну 
қажет. Дегенмен біз дәл қазіргі жағдайда 
жаңа тариф саясатынан да аттап өте 
алмаймыз. Әбден ескірген ин  фра құ ры
лым әрең жұмыс істеп тұр. Сон дықтан 
жаңа инфрақұрылым салу – өте маңызды 
міндет, қазіргі нарықтың талабы. Суды 
нор мативтен артық жұмса ғандар оның 
ақысын жоғары тарифпен төлеуі керек. 
Бір сөзбен айтсақ, суды ба рынша үнем
деуіміз қажет. Оған қоса судың «көлең
келі» нарығы түбірімен жойы луға тиіс.

Халқымыз «Судың да  сұрауы бар» 
деп бекер айтпаған. Су дегеніміз – үнем
деп пайдаланбаса, тез таусылатын шек  
теулі ресурс. Онсыз шаруалардың күні 
қараң. Сол себепті бұл салада заң сыз
дыққа жол берілмейді. Талапқа ба ғын
байтындар қатаң жазаға тарты лады.

Еліміз үшін судың маңызы мұнай, 
газ немесе металдан кем емес. Су ша
руашылығы жүйесін тиімді дамыту 
мәселесімен дербес мекеме айналысуы 
қажет деп санаймын. Сондықтан Су ре
сурстары және ирригация министрлігі 
құрылады. Министрліктің аясында Ұлт
тық гидрогеология қызметі қайта жұмыс 
істейтін болады.

Сондайақ еліміздің су шаруашы
лы ғын басқару жүйесіне түгел реформа 
жасалады. «Қазсушар», «Нұра топтық 
су құбыры» және басқа да негізгі ком
панияларда өзгеріс болады. Жалпы, осы 
саланың материалдық жағдайын жақ
сартып, кадр мәселесін шешу керек. 

Су тапшылығының артуы – Орталық 
Азия мемлекеттеріне ортақ мәселе. Суды 
үнемдеп пайдалану энергетика немесе 
көлік саласы сияқты аймақтағы ынты
мақтастықтың тағы бір жаңа бағытына 
айналмақ. Үкіметке көрші елдермен бір
лесіп, бұл мәселені жанжақты пысық
тауды тапсырамын.

Стратегиялық маңызы бар міндеттің 
бірі – көліклогистика саласының әлеуетін 
толық пайдалану.

Қазір әлемде жаңа экономикалық 
кеңістік қалыптасып жатыр. Қытайдан 
Еуропаға, Ресейге, Орталық Азияға және 
осы аймақтардан Қытайға жіберілетін 
тауар көлемі айтарлықтай көбейеді деген 
болжам бар.

Қазақстан солтүстік пен оңтүстікті, 
батыс пен шығысты байланыстыратын 
жаһандық жолайрықта орналасқан. Бұл 
біздің елімізге зор мүмкіндік беріп отыр. 
Сондықтан көліклогистика саласы эко
номикамызды алға бастайтын басты 
күштің біріне айналуға тиіс.

Қазір бәсеке күшейіп тұр. Осыған 
орай бірқатар маңызды мәселені шұғыл 
шешу керек. Ең алдымен, «Достық
Мойынты», «БақтыАякөз», «Дарбаза
Мақ таарал» бағытындағы ірі теміржол 
жобаларын сапалы жүзеге асыру қажет. 
Оның қатарында Алматыны айналып 
өтетін темір жол желісі де бар.

Қазақстан көлік саласында Ресеймен 
және Қытаймен ынтымақтастығын жал
ғастыра береді. Біздің транзиттік әлеуе
тімізді нығайту ісінде Транскаспий бағ
дары айрықша рөл атқарады. Орта 
мер зімдік кезеңде осы дәліз ар қылы та
сымалданатын жүк көлемі бес есе артуы 
мүмкін. Ол үшін Қытай, Әзер байжан, 
Грузия, Түркия сияқты серік тес мем
лекеттермен бірге күш жұмыл ды руымыз 
қажет.

«Бақты» өткелінде жаңа «құрғақ порт» 
салу, Ақтаудағы контейнер хабының 
құрылысын тездету және Қара теңіз 
арқылы өтетін Орта дәліздің бойында 
тұрған айлақ әлеуеттерін арттыру керек. 
Қытайдың Сиань, Грузияның Поти қа
лаларында өз терминалдарымыздың 
құ рылысы басталды. Бұл – Қытайдың 
«Бір белдеу, бір жол» мегажобасы біздің 
ұлттық бастамаларымызбен тоғыс қа ны
ның нақты көрінісі.

Іргелес елдердің бәрімен, оның ішін
де Ресей, Қытай, Орталық және Оң түстік 
Азиядағы тату көршілерімізбен сын
дарлы әрі достық қарымқатынаста бол
сақ, еліміздің көлік әлеуетін тиімді пай
далана аламыз.

Бізге теңіз инфрақұрылымын дамы
туға арналған  біртұтас жоспар керек. 
Онда Құрық портына айрықша мән бері
луге тиіс. Құрықты Ақтау порты сияқ ты 
толыққанды логистикалық клас терге 
айналдыруымыз қажет.

«СолтүстікОңтүстік» халықаралық 
дә лізі де өте маңызды. Сол арқылы 
Пар сы шығанағына шығуға болады. Бір
тіндеп бұл бағыттағы теміржол желісінің 
өткізу мүмкіндігін екі есе арттыру керек. 
Алдымен «БолашақЧелябинск» темір
жол желісінің Қазақстандағы бөлігін жаң
ғыртуға кірісу қажет.

Халықаралық дәліздермен тиімді 
бай  ланыс орнату үшін логистика қыз
ме тін толық ұсыну маңызды. Астана, 
Алматы, Шымкент және Ақтөбе әуежай
лары мультимодальды орталық болуға 
тиіс. Бұл орталықтар бәсекеге қабілетті 
болу үшін жүктерді қабылдау және тарату 
қызметі сапалы атқарылуы қажет.

Жалпы, саланы дамыту үшін тариф 
және реттеу саясаты дұрыс жүргізілуге 
тиіс. Жеке инвестицияны көптеп тарту 
керек.

«Қазақстан темір жолын» толық
қан ды көліклогистика компаниясы етіп 
қайта құру жұмысын жуық арада аяқтау 
қажет.

Сондайақ автокөлік жолдарының 
құ рылысы мәселесі шешімін табуға 

тиіс. Қазір оның сапасы сын көтермейді. 
Тиісті жұмыстар уақтылы және сапалы 
жасалмайды. Жемқорлық белең алып 
тұр, бәсеке де жоқтың қасы. Мұның 
бәрі – осы салада әбден тамыр жайған 
кемшіліктер. Сондықтан жыл соңына 
дейін нақты шаралар қабылдау қажет. 
Міндетін адал атқармаған барлық ком
пания заң бойынша жауапқа тар тылады. 
Бұл мәселеге мен баса назар ауда рамын. 
Бақылауды күшейтіп, жаңа нормативтік 
құжаттар қабылдау керек.

2029 жылға дейін 4 мың шақырымнан 
астам жолға күрделі жөндеу жүргізу 
қажет.

Жалпы алғанда, Қазақстан Еуразия 
құрлығындағы басты транзит хабы ре
тіндегі рөлін арттыруы керек. Осы лайша, 
уақыт өте келе көліклогистика сала сын
дағы ірі мемлекетке айналуымыз қажет.

Көліклогистика саласын қарқынды 
дамыту – стратегиялық міндет. Үш жыл 
ішінде оның ішкі жалпы өнімдегі үлесі 
кемінде 9 пайызға жетуге тиіс. Ол үшін 
саланы тиімді басқару өте маңыз ды. 
Сондықтан Көлік министрлігін қайта 
құрған жөн. Бұл министрлік жол инфра
құрылымын салумен де айналы сады.

Менің цифрландыру ісіне және инно
вацияны енгізу мәселесіне баса мән 
беретінімді баршаңыз білесіздер.

Біздің маңызды стратегиялық мін
детіміз – Қазақстанды ІТ мемлекетке 
айналдыру. Цифрландыру ісінде нақты 
жетістіктеріміз де жоқ емес. Біз элек 
тронды үкіметті және финтехті да мы
ту индексі бойынша әлем көшбас шы
ларының қатарында тұрмыз. 

Былтырдың өзінде ІТ саласындағы 
экспортымыз бес есе өсті. Жыл соңына 
дейін бұл көрсеткіш 500 миллион дол
ларға жетуі мүмкін. Әрине, мұнымен 
шектелмейміз.

2026 жылға қарай ІТ қызметтерінің 
экспортын бір миллиард долларға жет
кізу – Үкіметке жүктелетін жаңа міндет. 
Шетелдің ірі ІТ компанияларымен бір
лескен кәсіпорындар ашу бұл іске септігін 
тигізері сөзсіз. Үкімет осы мәселені мұ
қият зерделеп, нақты ұсыныстар енгізуі 
керек.

Үкімет жасанды интеллектіні дамыту 
ісіне баса назар аударуға тиіс. Әлемде 
алдағы бірнеше жылда осы салаға бір 
триллион доллардан астам инвестиция 
салынады деген болжам бар. Жасанды 
интеллект оны дамыта білген елдердің 
ішкі жалпы өніміне айтарлықтай үлес қо
суы мүмкін.

Жасанды интеллектінің мүмкіндікте
рін толық пайдалансақ, білім эконо ми
касына тың серпін береміз. Жетекші 
ха лықаралық компаниялармен ынтымақ
тастық орнату керек. Білікті мамандар 
даярлауымыз қажет. Кемінде үш белгілі 
жоғары оқу орны жасанды интеллект 
саласына қажетті кадр даярлаумен және 
зерттеулер жүргізумен айналысуы керек.

Еліміз есептеу қуаттарын жаһандық 
тұтынушыларға сататын орынға айнала 
алады. Сондықтан ірі мәлімет орта лық
тарын салуға инвестиция тарту үшін түрлі 
жеңілдіктерді де қамти отырып, барынша 
қолайлы жағдай жасау керек. Сондайақ 
мәліметті сақтау және өңдеу саласында 
Қазақстанның мүддесін ілгерілету қажет.

Цифрландыру ісінде басшылыққа 
алы натын қағидаттарды заң жүзінде бекі
тетін кез келді. Үкіметтен, сарап шылар 
қауымынан, Парламент депутаттарынан 
біртұтас салалық құжат әзірлеу мәсе
лесімен айналысуды сұраймын.

Мен сайлау алдындағы бағдарла
мамда «Ғылым және технологиялық 
сая сат туралы» заң қабылдау туралы 
бас тама көтерген едім. Қазір әзірленіп 
жатқан заң жобасында экономикамызды 
ғылым мен инновацияға сүйене отырып 
дамыту логикасының көрініс табуы өте 
маңызды.

Бизнесинкубатор, коммерция ланды
ру орталығы, технопарк, құрастыру 
бю  росы сияқты инновациялық инфра
құ рылымдар құруға қатысты жеке баста
маларға сөз жүзінде емес, нақты іспен 
қолдау көрсететін пәрменді шаралар 
керек. Шетелдің озық тәжірибесін пайда
ланған жөн.

Венчурлық қаржыландыру тәсілі ин
но вациялық жобаларды іске қосуға қа
жетті негізгі қаражат көзі болуға тиіс. 
Сондықтан жобаларға еліміздегі және 
ше телдегі инвесторлардың қызығу шы
лығын арттыру үшін құқықтық және қар
жылық мәселенің бәрін шешу қажет.

Келесі. Елімізді инновациялық жолмен 
дамыту үшін Астанада және Алматыда 
қажетті экожүйе қалыптастыруға мән 
бе ріліп отыр. Бірақ мұнымен шектелуге 
болмайды.

Мен аймақтарға барғанда дарынды әрі 
ойы ұшқыр, яғни креативті азаматтармен 
үнемі кездесемін. Біз олардың өз әлеуетін 
толық ашуына жағдай жасауымыз керек. 
Аймақтағы жоғары оқу орындарының 
негізінде біртұтас инновациялық экожүйе 
құру қажет. Оны нақты сектормен тығыз 
ынтымақтаса отырып жүзеге асыр ған 
жөн. Бұл жұмысты әрбір облыс орта
лығында жүргізу керек. Астана хабының 
тәжірибесін кеңінен пайда ланған жөн.

Экономиканы өркендетуге және ха
лықты жұмыспен қамтуға ықпал ететін 
тағы бір бағыт – медиа, кино, музыка, 
ди зайн, білім беру, ақпараттық техно
ло гия салаларын қамтитын креативті 
индустрия.

Қазіргі заманда азаматтардың шы 
ғар машылық әлеуетіне және зияткерлік 
капиталына арқа сүйейтін «креативті 
өн діріс» салалары шынайы ин клю зивті 
эко номиканы дамытудың қайнар көзі са
налады. Бұл аз десеңіз, креативті эко 
номика дарынды әрі шығармашыл адам
дарды өзіне тартатын ірі қалалардың 
дамуына ықпал етуші күшке айналуда. 
Қазақстанда бұл сала әлі дамымаған. 
Креа тивті индустрияның ішкі жалпы 
өнім   дегі үлесі бір пайызға да жетпейді, 
жұ   мыспен қамту саласындағы үлесі өте 
төмен. Дегенмен дарынымен бүкіл әлемді 
мойын  датып жүрген отандастарымыз аз 
емес.

Біз елімізде креативті экономиканың 
жанжақты дамуына барлық жағдайды 
жасауымыз керек. Соның ішінде, зият
керлік меншікті қорғайтын құқықтық тә
сіл дер қажет. Бұл – өте маңызды мәселе.

Зияткерлік меншік дегеніміз – құрал
жабдық немесе технология сияқты кә

дім гі мүлік. Қазір креативті индустрия 
ор та лықтары 3 ірі қалада (Астана, Ал
маты, Шымкент) шоғырланған, өңір лер 
назардан тыс қалып отыр. Бұл ахуалды 
түзеу қажет. Дарынды азамат тарды өзі
не тартатын орындар, яғни креа тивті ин
дустрия орталықтары бар лық облыс ор
талығында болуға тиіс. Онда креативті 
адамдардың өз өнімін коммер ция ланды
руына көмек көрсетілуі керек.

Креативті индустрия субъектілері өн
діріс ерекшелігіне байланысты кәсіп кер
лікті қолдау бағдарламаларына толық 
қатыса алмайды, қаржылай көмек те ала 
алмайды. Оларға қолдау көрсетуге ар
налған шаралардың жеке топтамасын 
әзірлеу қажет деп санаймын.

Енді орта кәсіпкерлікті дамыту мә се
лесіне тоқталғым келеді. Соңғы жылдары 
қабылданған шаралардың арқасында 
шағын және ірі бизнес тұрақты дами бас
тады. Алайда орта кәсіпкерліктің даму 
қарқыны әлі де бәсең. Жаңа эконо ми
калық үлгіге көшу үшін оны «қолмен 
көтеруге» тура келеді.

Ең алдымен, орта бизнестің дамуын 
тежеп тұрған кедергілерді жою қажет. 
Орта кәсіпкерліктің басым бөлігі әбден 
дамыған кезде бөлшектеніп кетеді. Өйт
кені оларға шағын бизнес деңгейінде 
қал  ған әлдеқайда «қолайлы». Үкімет 
ша ғын бизнесті өзара бірігіп, ірі кәсіп 
иеле рі болуға ынталандыру үшін заңға 
өзге рістер енгізуі керек.

Еліміздің нарығында белсенді жұмыс 
істеп жатқан табысты орта кәсіпорындар 
көп емес. Оларға қолдау көрсету қажет. 
Мұндай кәсіпорындардың әрқайсысына 
қа тысты нақты жоспар әзірлеу керек. Сол 
арқылы олардың өндіріс қабілетін арт
тырып, өнім көлемін екіүш есе көбейту 
қажет.

«Бизнестің жол картасы» және «Қа
ра пайым заттар экономикасы» бағ дар
ламаларын біріктірген жөн. Оны шағын 
және орта кәсіпкерлікті қолдайтын ке
шенді бағдарламаға айналдыру керек.

Мемлекеттік қолдау шараларын өн
ді рістің технологиялық күрделілігіне 
және бизнестің нақты түріне қарай жіктеу 
маңызды. Оның операциялық тиімді
лігі жоғары болуы да өте маңызды. 
Сон  дықтан «Бәйтерек» холдингінің құ
ры  лы мын өзгертіп, оны кең ауқымда 
цифрландырған жөн.

Экспортты ұлғайтуға айрықша мән 
беру керек. Оның әдістәсілдері болға
нымен, жүйелі ұстаным жоқ. Осы орайда, 
KazakhExport компаниясы экспортты 
да мытатын толыққанды институтқа ай
на лады. Компанияға осы міндетті атқа
руға қажетті құзырет берілуге тиіс. Бұдан 
бөлек, «Отбасы банктің» қызметін қайта 
қарау керек. Басты назарды облыс орта
лықтарына емес, аудандарға, моноқа
лаларға және ауылдарға аударған жөн.

Бәсекелестік дамымаса, бизнес те 
өркендемейді. Бұл – айдан анық. Қазір 
негізгі салалардың көбінде бірнеше ірі 
кәсіпорын басымдыққа ие болып отыр. 
Бұл жағдай нарықтағы шынайы ахуалды 
көрсете алмайды.

Бәсекелестікті қорғау және дамыту 
агенттігі Үкіметпен бірлесіп, негізгі на
рықтарды демонополизациялау үшін 
шаралар қабылдауға тиіс.

Біз саудасаттықты өркениетті жолмен 
жүргізу үшін тауар биржаларының жұмыс 
істеуін қолайлы жағдай жасадық. Алайда 
реттеу жұмысының тиімділігі төмен бол
ғандықтан, біреулердің ырқынан шық
пайтын тауар биржалары пайда болды. 
Олар бәсекелестікті жоятын, импорт тың 
және өнімсіз делдалдықтың пайдасы 
үшін сатып алу рәсімдерін айналып өтетін 
орын дарға айналды. Реттеу талаптарын 
күшейтіп, айтылған кемшіліктерден түгел 
арылу қажет.

Сонымен бірге саудасаттыққа қа
тысты озық тәсілдердің еліміздің өнім 
өндірушілеріне толық қолжетімді болуын 
қамтамасыз ету маңызды.

Ұлттық сауда жүйесімен ғана тұйық
талып қалуға болмайды. Бизнеспен бір
лесіп, мықты аймақтық тауаршикізат 
бир  жасын құру мәселесін пысықтау 
қажет.

Тағы бір маңызды мәселе бар. Қазір 
монополияға қарсы органның заң сыз
дықтарды жою үшін шұғыл шара лар 
қа былдайтын мүмкіндігі жоқ. Моно по
лияға қатысты істердің үштен екісінде 
тергеу басталмай жатып, сотқа шағым 
түседі. Ал соттағы даудамай жылдарға 
созылуы мүмкін. Соның кесірінен құзырлы 
мекеменің жұмысы тоқтап қалады. 
Сондықтан Үкімет Парламентке тиісті 
заңнамалық түзетулер енгізуі керек.

Келесі маңызды мәселе – мемлекеттің 
экономикаға ықпалын азайту. Қазір 
жеке меншікке заңсыз өткен және ше
телге шығарылған бірқатар активтер 
мем лекетке қайтарылуда. Біз ашық әрі 
бәсе кеге қабілетті экономика құрып жа
тырмыз. Сондықтан қайтарылған ак тив
тің бәрін ашық түрде және мемлекет үшін 
тиімді шартпен нарыққа шығару керек.

Жалпы, жекешелендіру және халық
тық ІРО жұмыстарын барынша тездету 
қажет. Басты мақсат – активтерді бас
қару ісінің ашықтығын және тиімділігін 
барынша арттыру. «СамұрықҚазына» 
қорының бейінді емес активтерінің бәрі 
жеке меншікке және халықтық ІРОға өтуі 
керек.

Үкімет бұл жұмысты 2024 жылдан 
бастап қолға алады. Келесі жылы «Air 
Astana» компаниясы халықтық ІРОға 
шығарылады. «QazaqGaz» кәсіпорны 
да осы жұмысқа дайындалуы керек. Ірі 
компаниялардағы мемлекет активтері 
саудаға шығуға тиіс. 

Тағы бір маңызды мәселе – кәсіп
керліктің бүгінгі ахуалы. Билік пен биз
нестің арасында сындарлы диа лог 
болуы қажет. Қазіргі өтпелі кезеңде 
мем  лекеттік органдардың кем  ші лікке 
жол беретіні, кейде асыра сілтей тіні 
жасы рын емес. Сондықтан экономи
калық сипаттағы кейбір заң бұзу әрекет
терін қылмыс санатынан алып тастау 
жұмысын жалғастыру қажет. Бұл жерде 
сөз кәсіпкерлерге және олардың эконо
микалық теріс әрекетке қатысты істер 
туралы болып отыр. Салық сала сында 
заң бұзғандарды қылмыстық жауап
кершілікке тартуға негіз болатын шекті 
анықтайтын әділ механизм енгізу қажет.

Әділетті ҚазаҚстанның
мемлекет басшысы Қасым-Жомарт тоқаевтың

Жолдау
Пікір

Өзекті мәселенің 
шешімі табылмақҚұқық қорғау органдарының кәсіп

керлерді қудалауын біржола тоқтату керек. 
Мұндай әрекеттерге тыйым са лынған. 
Бірақ, соған қарамастан, әлі де жалғасып 
жатқанын білемін. Осындай мәліметтер 
кейде әдейі таратылып жатады, тіпті, 
олар жалған болуы да мүмкін. Қалай 
десек те, бұл – назардан тыс қалдыруға 
болмайтын мәселе. Кәсіпкерлікке қолдау 
көрсету, саланы реттейміз деген желеумен 
жасалатын қысымды азайту және 
бәсекелестікті дамыту мәселелерін мұқият 
талқылау қажет. Сондықтан мен жуық 
арада еліміздің бизнес өкілдерімен арнайы 
кездесу өткіземін.

Келесі мәселе. Біз макроэкономикалық 
саясатты қайта қарап, жаңартуымыз 
керек. Мен жаңа ғана экономика сала ла
рындағы реформалардың негізгі бағыт
тарын айқындап бердім. Оның бәрін 
табысты жүзеге асырудың басты шарты 
– макроэкономикалық тұрақтылық. Бұл – 
аксиома. Қаржы, салықбюджет және ақша
несие саясатын үйлестіру керек.

Инвестицияның жетіспеуі экономиканың 
өсімін тежеп тұрған басты мәселе болып 
тұр. Инвестицияның тапшылығы болашақта 
тоқырауға әкеп соқтырады. 

Былтыр негізгі капиталға салынған 
қаражат ішкі жалпы өнімге шаққанда 
небәрі 15 пайыз болды. Бұған негізінен 
еліміздегі банктердің экономиканы 
дамытуға белсенді атсалыспауы себеп 
болып отыр. Мұндай ахуал Үкіметті тікелей 
қаржыландырумен, кепілдік және субсидия 
берумен айналысуға мәжбүрлейді. Бұл 
тәсіл тиімсіз, көп қаражатты талап етеді әрі 
нарықтық экономика қағидаларына қайшы 
келеді.

Сонымен бірге нақты секторға берілетін 
кредит азайып жатқанда банктер тұтыну 
несиесімен әуестеніп кетті. Осы жағдай 
қаржы жүйесіне төнетін сынқатерлердің 
көбеюіне және азаматтардың шектен тыс 
қарызға батуына әкеп соқтырды.

Менің 2019 жылы 500 мың азаматтың 
кепілсіз несиесін кешіру туралы шешімім 
және жақында қабылданған жеке тұл
ғалардың банкроттығы туралы заң мә
се лені біршама реттеді. Бірақ ахуалды 
біржола түзеу үшін жаңадан жүйелі ша
ралар қабылдау қажет. Сонымен қатар 
азаматтардың қаржы сауатын арттыру өте 
маңызды.

Бұл ретте «Amanat» партиясының 
«Қарызсыз қоғам» жобасын ерекше атап 
өту қажет. Соның арқасында еліміздің 
8 аймағында 20 мыңнан астам адам 
қаржылық сауатын арттырды. Олардың 
көпшілігі – 10 және одан да көп несие 
алған адамдар. Бұл жоба аз уақытта өзінің 
тиімділігін көрсетті. Үкіметке «Amanat» 
партиясымен бірлесіп, оның ауқымын 
кеңейтуді тапсырамын. «Қарызсыз қоғам» 
жобасының игілігін бүкіл еліміз көруі қажет.

Корпоративті салаға берілетін 
несиенің жеткіліксіздік мәселесін шешу 
керек. Экономикаға ақша керек. Былтыр 
банктердің таза пайдасы бір жарым 
триллион теңгеге жуықтады. Ал осы 
жылдың бірінші жартысында – бір триллион 
теңгеден асып кетті. Банктер тиімді жұмыс 
істегеннің арқасында емес, негізінен 
Ұлттық банк инфляциямен күресу үшін 
базалық мөлшерлемені жоғары деңгейде 
ұстап тұрғандықтан, осындай мол пайдаға 
кенелді.

Үкімет пен Парламенттің бұл пай
даны мемлекет мүддесін ескере оты
рып, неғұрлым әділ бөлу мүмкіндігін 
қарастырғаны жөн. Қаржы ұйымдарының 
салық салынбайтын мемлекеттік құнды 
қағаздарды сатып алудан түскен орасан 
зор табысына қатысты да сұрақтар бар. 
Мұнда қисын да, мемлекеттік ұстаным да 
жоқ. Үкімет ешбір ақылға сыймайтын осы 
мәселені анықтап жатыр. Соған сәйкес 
заңдарға түзетулер әзірленіп, Мәжіліске 
енгізіледі. Депутаттардың оны мұқият 
қарауын сұраймын.

Сонымен бірге банктерді корпоративті 
несие беру ісіне белсене қатысуға, яғни 
кәсіпкерлерді қолдауға ынталандыру 
керек. Банк қызметінің басқа түрлеріне 
қарағанда бизнеске несие беру ісі банктерге 
пруденциалды және фискалды реттеу 
тұрғысынан анағұрлым тиімді болуы керек. 
Мұның оңай еместігін, күрделі мәселе екенін 
түсінемін. Үкіметке және қаржы саласын 
реттейтін мекемелерге бір жылдың ішінде 
осы маңызды мәселеге қатысты өздерінің 
кесімді байламын айтуды тапсырамын. 

Банктердің «қозғалыссыз жатқан» 2,3 
триллион теңгелік активтерін экономикалық 
айналымға қосу үшін нақты шаралар 
қабылдау қажет. Бұл ретте осы активтерді 
иеленуге ниет танытқан бизнес өкілдерінің 
оны алып, экономикаға қайтаруына 
мүмкіндік беретін ашық цифрлы платформа 
құруды тапсырамын.

«Ұзақ мерзімге арналған қаражат» 
нақты секторға барынша қолжетімді 
болу үшін бірлескен және синдикатталған 
несие беру тәсілін кеңінен қолдану керек. 
Сондайақ өнеркәсіп өкілдері мен кәсіп
керлер несиенің бәрін жұтып қой мауы 
қажет. Олар экономикамызды іс жү зінде 
әртараптандыруды қамтамасыз ететін 
сапалы жобалар ұсынуға тиіс. Коммер
циялық банктердің қызығушылығын арт
тыру үшін олар стратегиялық жоба ларды 
қаржыландырған кезде даму инсти тут
тарының кепілдігін беру мүмкіндігін қарас
тыру қажет.

Банк саласындағы тағы бір өзекті 
мәселе – барлығы бірнеше банктің қолында 
шоғырланған. Қазір Қазақстанда 21 банк 
бар. Бірақ корпоративті секторға несие 
берумен, яғни экономикалық жобаларды 
қаржыландырумен бірнеше ірі банк қана 
айналысады. Сондықтан осы саладағы 
бәсекені арттыру үшін елімізге шетелден 
сенімді үш банкті тартқан жөн.

Жалпы, нақты секторға берілетін несие 
көлемінің жыл сайын 20 пайыз және одан 
да жоғары деңгейде өсуін қамтамасыз ету 
– маңызды міндет.

Экономиканы қаржыландыру көздері 
жайлы сөз болғанда Ұлттық қордың 
қаражатын пайдалану қажеттігі туралы жиі 
айтылады. Сарапшылар Қордың жинақтау 
және дамыту рөлінің арақатынасы жөнінде 
дауласып жатады. Әрине, қаржыны 
жинақтап, сақтау негізгі міндет болуға тиіс. 
Ұлттық қордың қаражаты күтпеген сын
қатерлерге тап болған жағдайда қаржы 
тұрақтылығын қамтамасыз етуге едәуір 
кепілдік береді.

Дегенмен Қордағы қаражаттың белгілі 
бір бөлігін Қазақстанның болашағын 
айқындайтын стратегиялық жобаларды 

қаржыландыру үшін пайдалануға болады. 
Тіпті, қазірден бастап соған жұмсау керек.

Ұлттық қор әлденақ бірқатар ірі 
жобаны қаржыландырылып жатыр. Алайда 
сол жобаларды іріктеу ісінде жүйелілік 
жетіспейді. Сондықтан Ұлттық қордың әрбір 
теңгесі айтарлықтай пайда әкелуі үшін 
барлық ұсынысқа жанжақты сараптама 
жасалуын қамтамасыз ету қажет. 

Капиталды қайтару туралы заң аясында 
құрылып жатқан қор «ұзақ мерзімге 
арналған қаражаттың» тағы бір көзі 
бола алады. Түскен қаржының бәрі елдік 
мәселелерді шешу үшін барынша тиімді 
және ашық жұмсалуға тиіс.

Тағы бір маңызды мәселе – қор нарығын 
дамыту. Қазір Қазақстанда екі қор биржасы 
бар. Олар жұмыс барысында көбіне бірін
бірі қайталайды, тіпті өзара бәсекеге 
түсіп жатады. Еліміздің қаржы жүйесі үшін 
бұл тым артық. Ішкі нарықтың көлемін 
және тартымдылығын арттыру үшін осы 
биржалардың әлеуетін біріктіріп, бір жерден 
басқару мәселесін қарастыру қажет.

Төлем жүйелерінің тұрақтылығын 
сақтау да өте өзекті мәселенің бірі болып 
отыр. Былтыр Ұлттық банк ұлттық төлем 
жүйесінің бірінші бөлігі – жылдам төлемдер 
жүйесін іске қосты. Қазіргі таңда бұл жүйе 
пилоттық режимде жұмыс істеп жатыр. 
Ұлттық банкке 2024 жылы Ұлттық төлем 
жүйесін толық енгізу жұмысын аяқтауды 
тапсырамын.

Енді тағы бір аса маңызды мәселеге, 
яғни бюджет саясатына тоқталайық. Мен 
былтыр «бюджетті басқарудан» «нәтижені 
басқару» тәсіліне көшу арқылы бюджет 
жүйесін реформалауды тапсырдым. 
Бұл мәселе жаңа кодекс қабылданған 
соң шешімін табады. Бюджет үдерісінің 
ашықтығы, оған қатысушылардың 
жауапкершілігі мен дербестігі арта түседі.

Сонымен бірге бюджет саясатының 
тиімділігін арттыру үшін әрдайым жаңа 
мүмкіндіктер мен тәсілдерді пайдалану 
қажет. Сондықтан Үкіметке бірнеше 
министрлік пен аймақтар үшін пилоттық 
режимде толық бөлшектенген бюджет 
жобасын енгізуді тапсырамын.

Келесі. Аймақтарға қатысты саясатта 
маңызды реформалар жүргізілді. Соның 
нәтижесінде әкімдерді тікелей сайлау тәсілі 
енгізіліп, әкімшілік реформа қолға алынды. 
Бұл ретте бюджетаралық қатынастарды 
түбегейлі өзгерту де өте өзекті мәселе. 
Жаңа экономикалық үлгіге көшкенде 
аймақтардың бюджет мәселесіндегі 
дербестігін арттыру керек.

Корпоративтік табыс салығынан және 
басқа төлем түрлерінен түсетін кірістің бір 
бөлігін өңірлерге беру оң нәтиже көрсетті.

Былтыр аймақтар табысының өсімі 30 
пайыздан асты. Сондықтан реформаның 
келесі кезеңінде осы норманы өзге де 
салықтарға, оның ішінде қосымша құн 
салығына да қатысты қолдану қажет. 
Мұндағы міндет – бюджеттің екінші 
деңгейіне кем дегенде екі триллион теңге 
қосымша қаражат беру.

Кезеңкезеңімен жүргізілген фискалды 
орталықсыздандыру жұмысының нәти
жесінде жергілікті бюджет кірісінің құры
лымындағы республикалық бюджеттен 
бөлінетін трансферттің үлесі орта есептен 
25 пайызға дейін төмендеуге тиіс (қазір бұл 
көрсеткіш 50 пайызға жуық).

Сонымен қатар аудан әкімдеріне 
жергілікті бюджетті басқару құқығын берген 
жөн деп санаймын. Бұл, ең алдымен, сол 
жердегі мәселелерді жедел шешу үшін 
қажет.

Бұдан бөлек, жергілікті бюджетке 
жиналатын салыққа қатысты жеңілдіктерді 
анықтау құқығын аймақтардың өзіне беру 
мәселесін қарастыру керек. Бұл шара 
бизнестің дамуына үлкен серпіліс әкелмек. 
Ұсынылып отырған бастама өте маңызды. 
Келешекте аймақтардың табысты дамуына 
айрықша ықпал етеді. Сол себепті барлық 
әкім бюджетаралық қатынастардың 
жаңа үлгісіне көшу кезінде оның біртұтас 
мемлекетімізге тигізетін пайдасы және 
тиімділігі туралы ойлауы керек.

Тағы бір маңызды мәселе бар. 
Мен бұдан бұрын экономиканың түрлі 
секторындағы салық мөлшерлемесін 
саралау туралы айтқан едім. Бұл шара 
салық жүктемесін өндірістің күрделілігіне 
қарай бөлуді қамтамасыз етеді.

Кәсіпкерлер қосымша құн салығын 
қайтару рәсімінің күрделі екені жөнінде 
орынды мәселе көтеріп, шағымданып жүр. 
Бұл жайт еліміздегі инвестициялық ахуалға 
кері әсерін тигізеді. Үкімет көптен бері түйіні 
тарқамай келе жатқан осы мәселені шұғыл 
шешуге тиіс. Сондайақ салық жеңілдіктерін 
беру тәртібін реттеу қажет. Олар 
экономикалық ынталандыру шараларының 
нысаналы тәсілі болуы керек. Жиналмаған 
салық – салынбай қалған ауруханалар, 
мектептер мен жолдар деген сөз. Салық 
жеңілдігін сын көзбен зерделеп, оның 
көлемін кем дегенде 20 пайызға қысқарту 
қажет. Қалған жеңілдіктер жекелеген 
жобалар мен тұлғаларға байланбай, нақты 
ереже бойынша берілуі керек.

Салықтық әкімшілендіру мәселесіне 
келсек, фискалды органдар мен салық 
төлеушілердің қарымқатынасын қызмет 
көрсету үлгісіне көшірген жөн. Басты мақсат 
жазалау емес, ескерту болуға тиіс.

Салықтық бақылау ісін толық 
цифрландырып, есептілік формаларын 
30 пайызға қысқарту қажет. Салықтың 
және бюджетке төленетін басқа да 
міндетті төлемдердің санын кемінде 20 
пайызға азайту керек. Айтарлықтай түсім 
әкелмейтін төлемдерді толығымен алып 
тастап, қалғандарын біріктіруге болады.

Бөлшек салықты енгізу мәселесі қажетті 
бастама болғанына көзіміз жетті. Осыны 
ескере отырып, Үкімет оны қолдану аясын 
екі есе кеңейтеді. Сондайақ үдемелі салық 
салуды енгізу жұмысын жеделдеткен жөн.

Салық саясатын қайта қарап, өзгерту 
үшін Үкімет пен Парламент батыл әрі 
жанжақты ойластырылған шешімдер 
қабылдауы керек.

Тағы бір мәселені атап өту қажет. 
Азаматтардың мүддесі мен сұранысы 
– Қазақстанның экономикалық даму 
стратегиясының өзегі. Яғни, адамның 
қажеттілігі әрдайым басты назарда болады. 
Сол үшін біз шикізатқа тәуелді болудан 
біртіндеп арылуымыз қажет. Бұл жұмыс 
табанды түрде жүргізілуге тиіс.

Елімізде жыл сайын 400 мыңнан астам 
бала дүниеге келеді. Жыл соңына дейін 
халқымыздың саны 20 миллионға жетеді. 
Өмір сүру ұзақтығы да артып келе жатыр. 
Былтыр бұл көрсеткіш 74 жастан асты.

Қазақстан – әлемдегі ең жас мемлекеттің 
бірі. Азаматтарымыздың орташа жасы – 32 
жас. Тұрғындардың үштен бірі – жастар.

Үкіметтің міндеті – қазіргі демо гра
фиялық ахуалды еліміздің бәсекеге қа
білетін арттыруға пайдалану.

Адал азамат және тұғырлы тұлға 
болудың негізі бала кезден қалыптасады. 
Сондықтан біз жас ұрпақтың қауіпсіз әрі 
алаңсыз өмір сүруін қамтамасыз етуге 
тиіспіз.

Мен Мемлекет басшысы ретінде кә
мелетке толмағандарға жасалған зорлық
зомбылықтың кез келген түріне қатысты 
жазаны күшейтуді талап етемін.

Жол, ғимарат, киімкешек, азықтүлік, 
яғни барлығы балалар үшін қауіпсіз 
болуы керек. Сондайақ өскелең ұрпақтың 
психикалық саулығы – өте маңызды 
мәселе.

Білім беру мекемелеріндегі психоло
гиялық қолдау қызметін институционалды 
түрде күшейту қажет. Бірыңғай сенім 
телефонын ұйымдастырған жөн. Зорлық
зомбылыққа және қысымға, яғни буллингке 
тап болғандарға көмек көрсетуге арналған 
бағдарлама әзірлеу керек.

Сапалы орта білім алу – әрбір баланың 
мызғымас құқығы. Мұндағы ең түйінді сөз – 
«сапа». Сондықтан білім сапасын жақсарту 
және мұғалімдердің біліктілігін арттыру 
ауадай қажет.

Бәріне бірдей білім беру үшін интернет 
жылдамдығы жоғары және білім берудің 
цифрлы ресурстары тегін әрі қолжетімді 
болуы шарт. Білім беру жүйесі еңбек 
нарығының сұранысына қарай өзгеріп 
отыруы керек.

Ұлттық экономиканың бірқатар 
саласында кадр тапшылығы қатты сезілуде. 
Әсіресе, техникалық және жұмысшы 
мамандар жетіспейді. Сондықтан осы 
салаларға қатысты білім берумен мықтап 
айналысқан жөн.

Оқу орындары түлектерге жұмыс бере 
алатын мекемелермен ұзақ мерзімге 
арналған әріптестік орнатуы қажет. Эко
номиканың басымдықтарына, аймақтың 
және саланың ерекшеліктеріне байланысты 
тиімді қаржыландыру тәсілдері керек.

Еліміздегі демографиялық өсім білімге 
деген сұранысты арттырады. Мемлекеттің 
білім саласына қатысты жұмысында 
тұтастық, яғни жүйе жоқ. Тіпті, өзара 
байланыс жоқ деуге болады. Сондықтан 
бес жастан асқан балаларға арналған 
«Келешек» атты бірыңғай ерікті жинақтау 
жүйесін енгізуді тапсырамын.

Бұл бағдарламада мемлекет тарапынан 
ұсынылатын бастапқы білім беру капиталы, 
жыл сайынғы мемлекеттік сыйақы және 
инвестициялық табыс қарастырылуға тиіс. 
Осы жинақ пен «Ұлттық қор – балаларға» 
жобасының қаражаты қосылғанда жас 
ұрпақтың сапалы білім алуына мүмкіндік 
туады.

Қазір еңбек нарығында ауқымды 
өзгерістер болып жатыр. Онда цифрлы 
экономиканың рөлі арта түспек. Плат
формалық жұмыспен қамту жүйесіне қы
зығушылық артып келеді. Осы секторда 
қазірдің өзінде жарты миллионнан астам 
адам жұмыс істейді. Алайда олардың еңбек 
құқықтары толық қорғалмаған. Сондықтан 
осы санаттағы азаматтардың еңбек 
құқықтарын қорғаудың нақты тәсілдерін 
әзірлеп, платформалық жұмыспен қамту 
мәселесін түгел реттеу қажет.

Өндірістік жарақат алудың жиілеуі өте 
өткір мәселе болып отыр. Үкімет 2030 жылға 
дейінгі қауіпсіз еңбек тұжырымдамасын 
осы жылдың соңына дейін қабылдауға 
тиіс. Бұл құжат жұмыс орнындағы кәсіби 
сынқатерлердің алдын алуға және жоюға 
бағытталуы керек.

Менің тапсырмаммен Үкімет зиянды 
еңбек жағдайында ұзақ уақыт жұмыс 
істеп жүрген адамдарды әлеуметтік 
қолдау тетіктерін әзірледі. Бұл бұрыннан 
талқыланып жүрген мәселе болатын, 
енді шешімі табылды. Оның мынадай 
өлшемдері бар. Жұмысшылардың осы 
саланы дамытуға сіңірген еңбегі және 
денсаулығына зиян келгені ескеріле отырып, 
оларға зейнет жасына толғанға дейін, атап 
айтқанда, 55 жастан бастап арнаулы 
әлеуметтік төлем төленеді. Парламенттен 
Үкіметтің ұсыныстарын жедел қарауды 
сұраймын. Азаматтар осы мәселе шешімін 
табады деп күтіп отыр.

Келесі. Біз бұған дейін уәде 
бергеніміздей, Үкімет ең төменгі жалақы 
мөлшерін біртіндеп өсіре береді.

Азаматтардың табысын арттыру үшін 
2024 жылдың 1 қаңтарынан бастап ең 
төменгі жалақы мөлшерін 85 мың теңгеге 
көтеруді тапсырамын. Осылайша, біз 
еңбекақының ең төменгі мөлшерін үш 
жыл ішінде екі есе көбейттік. Бұл шара 1 
миллион 800 мың адамның, оның ішінде 
бюджет саласында еңбек ететін 350 мың 
азаматтың әлауқатын арттыруға септігін 
тигізеді.

Жалпы, еңбек нарығын жанжақты да
мыту үшін Үкімет қысқа мерзімде 2030 
жылға дейінгі кешенді жоспарды бекітуі 
керек.

Жаңа экономикалық саясаттың қағи
далары мен басымдықтарын нақты ай
қын даумен қатар, алдағы рефор ма лар
ды сапалы әрі толық жүзеге асыру өте 
маңызды. Оның табысты болуы мем ле
кеттік қызметшілердің біліктілігіне, жауап
кер шілігіне және саяси ерікжігеріне тікелей 
байланысты.

Реформалардың іске асырылуына 
негізінен атқарушы билік жауап береді. 
Сондықтан, ең алдымен, оның өзін өзгерту 
қажет. Осы саладағы реформаның басты 
бағыттары мынадай.

Біріншіден, нақты салаларға қатысты 
шешімдерді әзірлеу және орындау міндеті, 
сондайақ түпкі нәтиже үшін жауапкершілік 
толығымен министрлерге жүктеледі. Өйткені 
олар өзінің бұйрығымен жедел шешім 
қабылдап отыруға тиіс. Бұл – әкімдерге де 
қатысты мәселе.

Екіншіден, экономикалық саясаттың 
іске асырылуына Үкімет толығымен жауап 
береді. Бюрократияға және сөзбұйдаға 
салынбай, Президент Әкімшілігіне жал
тақтамай, экономиканы дербес басқарудың 
барлық әдістәсілдерін қолында ұстауға 
тиіс.

Үшіншіден, Президент Әкімшілігі басты 
«саяси штаб» ретінде мемлекетті әлеу
меттікэкономикалық дамытудың страте
гиялық бағыттарына, ішкі және сыртқы 
саясат, қорғаныс және қауіпсіздік, құқық 
және кадр саясаты мәселелеріне барлық 
күшжігерін жұмылдырады.

экономикалыҚ бағдары
Қазақстан халқына Жолдауы

Мемлекеттік аппаратты бюрократиядан 
арылту жолындағы жүйелі жұмыс жалғаса 
береді. Мемлекеттік жоспарлау жүйесін 
түбегейлі өзгерту қажет. Бізге оның мейлінше 
шағын және қолайлы болғаны маңызды. 
Сондайақ тапсырмалардың орындалуын 
бақылау және бағалау жұмысын да қайта 
қарауымыз керек. Бұл – жұртшылықтың 
сұранысы. Басқаша айтқанда, қазір қо
ғамда жаңа әдістәсілдерге, жаңа идея
ларға, жаңа кадрларға деген сұраныс аса 
жоғары. Сондықтан саяси мемлекеттік 
қызметшілердің резерві құрылады, соның 
арқасында «қосымша кадрлар тобы» 
қалыптасады.

Қазір кадр тапшылығы өзекті мәселе 
болып тұрған кезде мұндай қадам өте 
маңызды. Жоғары лауазымға ие болғысы 
келетіндер көп, бірақ олардың біліктілігі 
тиісті талапқа сай келмейді. Демек, кадр 
мәселесін міндетті түрде қолға алуымыз 
керек, сапалы мамандар тәрбиелеу қажет. 
Бұл ретте саяси партиялардың кадрлық 
әлеуетін де пайдаланған жөн.

Аймақтағы атқарушы биліктің шешім 
қабылдау ісіне азаматтардың тікелей 
қатысу мүмкіндігін біртіндеп арттыру 
да маңызды. Ауыл, кент және ауылдық 
округ әкімдерін тұрғындар өздері сайлай 
бастағанына екі жылдан асты. Содан бері 
ауылдық деңгейдегі әкімдердің төрттен 
үші сайланды. Енді аудан және облыстық 
деңгейдегі қала әкімдерін сайлап көреміз.

 
Қадірлі отандастар!

Еліміздің экономикасын дамытуға қа
тысты бүгін айтылған жобажоспардың бәрі 
нақты зерттеліп, есептеліп жасалды.

Бүкіл экономикалық жүйені шұғыл түрде 
түбегейлі қайта қарап, өзгерту арқылы 
елімізді өркендетеміз, халықтың әл
ауқатын арттырамыз.

Реформаның басты мақсаты – эконо
микамыздың тұрақты өсімін 67 пайызға 
жеткізу және 2029 жылға қарай ұлттық 
экономиканың көлемін 2 есеге ұлғайту, 
яғни 450 миллиард долларға жеткізу. 
Әрине, бұл – ауқымды әрі күрделі міндет. 
Бірақ біз еліміздің байлығын, табысын 
азаматтарымыздың арасында әділ бөлуіміз 
қажет.

Бір сөзбен айтқанда, экономикалық 
өсімнің игілігін әрбір азаматымыз көруі 
керек. Бұл – принципті мәселе.

Еліміздің болашағы баянды болсын 
десек, бұл стратегиялық міндетті қалайда 
орындауға тиіспіз.

Мен еліміздің даму бағдары туралы 
пайымдарымды үнемі айтып жүрмін. Соны 
тағы да қайталағым келеді.

Біз болашақта қандай ел бола тыны
мызды нақты білеміз.

Бәріне бірдей мүмкіндік беретін өр
кениетті ел – Әділетті Қазақстанды 
құрамыз. Заң және тәртіп, өзара түсіністік, 
тілектестік пен жауапкершілік бәрінен 
биік тұратын тиімді мемлекет боламыз. 
Қоғамдық тәртіпті бұзатын кез келген 
арандатушылық әрекетке қатаң тосқауыл 
қою қажет. Өкінішке қарай, құқық қорғау 
мекемелері және аймақ басшылары осы 
жұмысты дұрыс атқармай отыр. Басқа 
сөзбен айтқанда, заң үстемдігін қамтамасыз 
етпейді. Соның салдарынан қоғамымызда 
ұдайы келеңсіз оқиғалар болып жатады.

Мысалы, даладағы, көшедегі ван
дализм, кейбір азаматтарымыздың тәр
тіп сіздігі, мәдениетсіздігі, неше түрлі 
тұрмыстық жанжалдар еліміздің халық
ара лық аренадағы абыройына нұқсан кел
тіретін болды.

Тағы да айтамын: біздің негізгі 
мақсатымыз – заңды қатаң сақтау, 
қоғамдық тәртіпті қамтамасыз ету.

Біз мәдениетті, білімді, ғылымды дамыту 
арқылы қазіргі ашық әлемнің бір бөлшегі 
болуға ұмтылуымыз керек. Алдымызға 
қойған биік мақсатқа жету оңай болмайды. 
Бірақ бүкіл ел болып кіріссек, бұл – қолдан 
келетін шаруа. Халық, бизнес және билік 
өкілдері бар күшжігерін жұмылдыруы 
керек. Сонда ғана мемлекетіміздің қазіргі 
даму үлгісін түбегейлі өзгерте аламыз, 
кедергінің бәрін жеңеміз.

Жалпы, әлемдегі ахуалдың күрделі 
екенін көріп отырсыздар. Барша адамзат 
түрлі сынқатермен бетпебет келуде. 
Көптеген ел табиғи апатты, электр қуаты 
мен азықтүлік тапшылығын бастан 
өткеруде. Мамандардың айтуынша, 
биылғы шілде әлем тарихындағы ең ыстық 
ай болды. Көптеген елде инфляция өршіп, 
қымбатшылық болып жатыр. Мемлекеттер 
арасында түрлі текетірес, қарулы қақтығыс 
белең алды. Босқындардың саны 110 
миллионнан асты. Мұның бәрі Қазақстанға 
да салқынын тигізеді. Бірақ біз жаһандық 
дүрбелең дәуірінде өз бағдарымыздан 
адаспаймыз.

Әрине, даму жолымыз әрдайым теп
тегіс, даңғыл болмайды. Ешкім де сырттан 
келіп, Қазақстанды көркейтіп жібермейді. 
Ол үшін еліміздің әрбір азаматы заман 
талабына сай болуға тиіс. Жалпы, 
халқымыз осындай дағдарыс кезінде 
біртұтас болуы керек. Басқа жол жоқ.

Әділетті Қазақстанды құрамыз десек, 
саясиэкономикалық реформа жасау 
жеткіліксіз. Ең бастысы, қоғамдық сана, 
азаматтардың ниеті өзгеруі керек. Онсыз 
басқа жұмыстың бәрі бекер. Мен бұл туралы 
Ұлттық құрылтайдың екінші отырысында 
нақты айттым.

Ұлттың жаңа сапасын қалыптастыру 
еліміз үшін айрықша маңызды. Әрбір 
азаматымыз, әсіресе, жастар ең жақсы 
қасиеттерді бойына сіңіруі қажет. Оның 
бәрі бірігіп, біртұтас қоғамдық қасиетке 
айналады.

Әркім отаншыл, білімпаз, еңбекқор, 
тәртіпті, адал, әділ, үнемшіл әрі жанашыр 
болса, алынбайтын асу жоқ. Абайдың 
«Толық адам» ілімінен бастау алатын 
«Адал азамат» тұжырымдамасының түпкі 
мәні – осы.

Тағы да қайталаймын: Әділетті Қа
зақстан және Адал азамат ұғымдары егіз 
құндылық ретінде әрдайым қатар жүруге 
тиіс. Шын мәнінде, адалдық жоқ жерде 
ешқашан әділдік болмайды.

Әрбір адам ісі мен сөзі бір жерден 
шығатын Адал азамат болса, әділдік 
орнайды.

Қазақстан – біздің жалғыз ғана 
Отанымыз. Оның іргесі берік, керегесі 
кең, төрт құбыласы түгел болуы – өз 
қолымызда. Бабалардан мирас болған 
ұланғайыр жерді қорғау, оны өркендету – 
біздің перзенттік парызымыз.

Мен еліміздің әрбір азаматын осы 
қасиетті парызға адал болуға шақырамын.

Берекелі бірлігімізді сақтап, табанды 
еңбек етсек, Отанымызды көркейтіп, 
ұрпаққа дамыған мемлекет ретінде 
табыстасақ, бабалар аманатына адалдық 
деген – осы!

Оның ішінде су тапшылығы ерекше айтылды. Яғни Пре
зидентіміздің сөзінше, елімізде су тапшылығы 1215 млрд 
текше метрге жетуі мүмкін.

Бүгінгі Жолдауында «Су ресурсы еліміздегі өзекті мә
селе лердің бірі. Әсіресе судың сапасы және оның халыққа 
қолжетімді болуы аса маңызды болып тұр. Жыл өткен сайын 
халқымыздың саны да, экономикамыз да өседі. Бұл – қалыпты 
құбылыс. Сол себепті 2040 жылдарға қарай Қазақстандағы су 
тапшылығы 1215 миллиард текше метрге жетуі мүмкін. Жалпы, 
біз – трансшекаралық су көздеріне тәуелді елміз. Еуразия 
құрлығындағы өзендер мен каналдар – баршамызға ортақ 
табиғат байлығы. Осы су көздері біздің халықтарымызды, 
экономикамызды жақындастырады. Сондықтан көршілес 
әрі достас елдермен бұл мәселе бойынша әрдайым өзара 
түсіністікке және келісімге келу керек" деді. 

Рас, бұл мәселе, ендігі жерде жанжақты ойластырылған 
су саясатын жүргізу, трансшекаралық суларды пайдалану 
мәселелерін шешу Үкіметтің алдында тұрған аса маңызды 
міндеттердің бірі болмақ.

Кенжеғара СҮлЕЙмЕНОВ,
аудандық алқабилер 

кеңесінің төрағасы

Ел Президенті Қасым-Жомарт Кемелұлының 
"Әділетті Қазақстанның экономикалық 
бағдары" атты халыққа Жолдауын онлайн 
түрде көрдім. Атқарылған жұмыстар аз емес. 
Бірақ мәселенің де барын жоққа шығара 
алмаймыз. Бұл жөнінде мемлекет басшысы да 
баса айтқанын білесіздер.

2020 жылдан бері мұғалімдердің жалақысы жыл сайын 
25 пайызға өсіп келе жатқанын білеміз. "Миллионға жуық 
адам осы жобаның игілігін көрді, тұрғын үй мәселесін шешіп, 
баспаналы болды. «Жайлы мектеп» жобасы аясында 400
ге жуық мектеп салынады. Қазір ауылдық жерде 300ден 
астам денсаулық сақтау нысаны салынып жатыр. «Ұлттық 
қор – балаларға» жобасы қолға алынды" деді Мемлекет 
басшысы. 

Ұлттық жобаны жүзеге асыру ауданда да басталды. 
Оның аясында 740 мың орынға арналған 369 мектеп 
салынатын болса, бұл бойынша Жалағаш кенті орталығынан 
300 орындық жаңа мектеп салу жоспарлануда. Қазіргі таңда 
1,3 га жер телімі белгіленді. Биыл жобасметалық құжаттары 
әзірленіп, 2024 жылы мектеп құрылысы басталады. 

Биыл колледж студенттерінің шәкіртақысы 30 пайызға 
өсуде. Бұл – білім саласына көрсетілген қолдау және білім 
алушы жастарға үлкен мотивация. Дәрігерлердің айлығы да 
көбейді. Қазір олардың табысы еліміздегі орташа жалақыдан 
әлдеқайда жоғары. Сонымен бірге қазақстандықтарға 
зейнетақы жинағының бір бөлігін пайдалану мүмкіндігі 
берілгенін де айта кетуіміз керек.

Гүлзат ҚҰРмАНБАЕВА,
аудандық мәслихат депутаты

Қарқынды қолдау 
салаға серпін береді

мемлекет басшысы Қасым-Жомарт Тоқаев 
бүгінгі дәстүрлі Жолдауында білім саласына 
көрсетіліп жатқан қолдау шараларына 
ерекше тоқталып өтті. Әрине бұл тұрғыда 
барлық қазақстандықтың көзқарасы оң деп 
есептеймін. 

Менің Жолдаудан түсінгенім, экономикасы дамыған өрке
ниетті ел боламыз десек, реформаны ең бірінші өзімізден бастау 
қажет. Яғни еңбек етуге, жаңашылдыққа, білім мен ғылымға 
құштар болып, әсіресе жастардың Отанға деген көзқарасы мен 
ниеті түзу болуы тиіс. 

30 жылда қаншама саясиэкономикалық рефор малар 
жасалды, бірақ жеткіліксіз болды. Сондықтан Жолдауды жүзеге 
асыруға тек атқарушы орган ғана емес, тұтас Қазақ елі болып 
атсалысуымыз керек. Бүгінгі Жолдаудың түпкі мәні осы деп 
ойлаймын.

Жандос ЖАЗКЕН,
«Жалағаш жаршысы» газеті 

бас редакторының орынбасары

Өзгерісті өзімізден бастайық
мемлекет 

басшысы Қасым-
Жомарт Тоқаевтың 
«Әділетті Қазақстанның 
экономикалық бағдары» 
атты Жолдауында 
еліміздің экономикасын 
дамытуға қатысты 
нақты мақсат-міндеттер 
айтылды.

басы 1-бетте, соңы

дидар

1 қыркүйек – оқушылардың мек
тепке қайта оралып, достарымен, 
ұстаз  да рымен табысып, білім алуға 
құлшына келетін, әр мектепте білім күні 
тойланып, ал ғашқы қоңырау соғылатын 
уақыт. Аудандағы әр мектепте бұл күн 
ерекше атап өтіліп, оқушылардың жүзіне 
күлкі сыйлап, білім алуға асықтырды. 
Күздің алғашқы күні жұмысымыз аудан 
орталығында орна ласқан №31 мектеп
гимназиясында басталды. Мектеп те, 
оқушылар да, ұстаздар да сабақты 
бастауға сақадай сай.

Қолдарына гүлін ұстап, биыл мектеп 
табалдырығын 30 оқушы аттап отыр. 
Ал мектепті бітіруші түлектер саны 
жиырмаға жуық. Алғашқы қоңырау 
мерекесінде мектеп ди рек торы Гүлжанат 
Басанова атааналарды, ұстаздарды, 
оқушыларды жаңа оқу жылының 
алғашқы күнімен құттықтап, мектеп 
табалдырығын аттаған балалардың 
қадамына сәттілік тіледі.

– Білім күнімен, жаңа оқу жылының 
басталу мерекесімен құттықтаймын. 
Міне, жаздан кейін барлық оқушыларды  
қайтадан бі рік тірген көптен күткен күн 
де келді. Сіздер жазды қы зықты өткізіп, 
бірбіріңізді сағынып үлгер діңіздер 
және  оқуға қажетті күшқуатқа ие 
болдыңыздар. Биыл сіздер үшін табысты 
болады деп сенемін. Қалай болғанда да, 
бүгін мен сіздердің әрқайсыңызды мектеп 
табалдырығын аттаған алғашқы күнмен 
шын жүректен құттықтап, шыдамдылық, 
еңбексүйгіштік, табандылық және табыс 
тілеймін.

2023 жылы түлектер ҰБТны ой
дағыдай тапсырып, барлығы да жоғары 
оқу орнының грант иегері атанса, өткен 
оқу жылы да оқушыларымыз облыстық, 
республикалық деңгейдегі түрлі 
пәндік олимпиадалар мен спорттық 
жарыстардағы жеңістерімен есте қалды.

Өмір қаншалықты қиын болып кө
рінсе де, әрқашан өз пікіріңізге сенімді 
болып, өз пікіріңізді қорғай біліңіз. Білім 
күні құтты болсын, қымбаттыларым! 
Мектеп есігі сіздерге әрдайым ашық 
және сіздерді әдеттегі мейірімімен 
күтуде. Бар лық оқу жылы әрқайсыңыз 
үшін мейірімге және табысқа толы 
болсын! Білім алу жолында сәттілік 
тілеймін, – деді мектеп директоры 
Гүлжанат  Серікқызы.

Осы орайда мектеп қабырғасындағы 
ең маңызды кезеңнің, мектепке қабыл
данған 1 сыныптарды жетілдіріп, бас
тауыш сыныпты тәрбиелеуде жиырма 
жыл дық тәжірибесі бар бастауыш сы
нып мұғалімі Света Алиева мектеп 
оқушыларының білім алу кезеңінде ең 
маңызды нәрсе тәртіптәрбие деп атап 
көрсетті. Расында  ӘлФараби атамыз 
да “тәрбиесіз алған білім – адамзаттың 
қас жауы” деп атап көрсетті емес пе.

– Әр жұмыстың өз қиыншылығымен 
қоса міндетті түрде қуанышы да 
болады. Мен үшін 1 қыркүйекте білім 
алуға асығып келген оқушыларды күтіп 
алу – үлкен қуаныш. Себебі бала кіш
кентай балалық шақтан  өмірдегі  білім 
жолына үлкен қадам жасайын деп тұр. 
Мұғалімдік жолды өте қиын деп те, өте жеңіл деп те айта алмаймын. Адам өз 

жұмысын жақсы көріп істейтін болса, 
ондағы тап болған қиындықтарды 
мүлде елемейді, тек жұмысын бар 
қуа нышпен жасайды. Әр бала – бір 
жұлдыз, біздің, яғни әр мұғалімнің 
міндеті – сол жұлдызды жарқыратып 
жан дыру. Се бебі әр баланың өзіндік бір 
талпы нысы, қабілеті болады, біз соны 
қолдап, үлкен армандарының бір кіш
кентай себепкері боламыз. Біз – сол 
жолда биіктерге жетелейтін бағыт
бағдар берушіміз. Ең алдымен тәрбие, 
оқушыны атаанасы мен ұстаздар 
болып екі жақтан тәрбиелеуіміз қажет. 
Содан кейін әрине маңыздысы – білім. 
Сол білімді шыңдап, балаларға білім 
алудағы жанжақтылықты қоссақ, бала 
үлкен жетістікке жетері анық. Оқушының 
бастауыштағы іргетасы қалай қаланса, 
әрі қарай да 11 сыныпқа дейін, тіпті 
өмірде жақсы адам болатыны сөзсіз. 
Сондықтан да мектеп қабырғасында 
бастауыш мұғалімнің рөлі өте үлкен 
маңызға ие, – деді ұлағатты ұстаз Света 
Алиева.

Әрине оқушы үшін ең маңызды 
кезең – бастауыш сынып. Сол кезде 

бала алғашқы қоңырау дауысын естиді, 
әріппен, жалпы мектеппен танысады. 
Света Алиева жиырма жылдық еңбек 
жолында 15ке жуық  бастауыш сыныпты 
аяқтатып, мектеп қабырғасындағы 
іргетасын мықты етіп қалап берген 
болатын. Ұстазымыз  жаңадан мұғалім  
болып келген жас  мамандарға төзім мен 
шыдам, ал атааналарға ұстаздармен 
тығыз байланыста болу қажеттігіне 
кеңес берді.

«Мектептің жаны – мұғалім. Мұғалім 
қандай болса, мектеп сондай болмақшы. 
Яғни мұғалім білімді болса, ол мектептен 
балалар көбірек білім алып шығады. 
Солай болған соң ең әуелі мектепке 
керегі – білімді, педагогика, методикадан 
хабардар, жақсы оқыта білетін мұғалім» 
деп ұлт ұстазы Ахмет Байтұрсынов 
атамыз да мұғалімнің маңызын көрсетті.  

20232024 оқу жылы барша оқушылар 
дарынды деген атқа лайық, биіктен 
көрінетін білім иелері болуларыңызға 
тілектеспіз, ал ұстаздарға биылғы оқу 
жылы шығармашылық табыс, бақыт 
әкелсін дейміз.

Ақнұр АлТЫНБЕК

білімді ұрпақ – кемел келешек кепілі

Үлгілі аула

Білім  күні тек бір-ақ рет атап өтіледі, ал адам үш жүз 
алпыс бес күн бойы өзімен бірге даму үстінде болады. 
Бүгін күздің алғашқы айы, білім күні – кейбіріміз үшін 
мектеп табалдырығын жаңа аттап, мектеп жайында түсінік 
қалыптасатын күн.  Ал кейбірі үшін мектеп қабырғасындағы 
соңғы жыл, мектеп бітіріп, үлкен өмірге қадам басатын ең 
маңызды уақыт.

Сөзімізге дәлел, аудан тұрғыны Айдана Аманжолдың 
ауласындағы жеміске толы бақшасына көз жүгіртіп, ол 
жайында мәліметтер алып қайтқан болатынбыз. Айдана 
Аманжол  қазіргі таңда аудандық емханада халыққа қызмет 
көрсетіп, невропатология бөлімінде медбике қызметін 
атқарады. Ауласындағы баубақшамен айналысып жүргеніне 
бес жылға жуық уақыт болған.

«Ауласына қарап, азаматын таны» демекші, есік алдына 
қарап, адамның қандай екенін аңғаруға болады. «Көктем 
келісімен, ауланы көгалдандыруды қолға аламыз. Топырағын 
тыңайтып, жиі суарып тұрамыз. Жазда салқын, таза ауада 
көңілің көтеріледі» деп әңгімесін бастады кейіпкеріміз 
Айдана Серікқызы. Есік алдына табан тіреген сәттен жасыл 
желегі тербелген, баубақшасы жайқалған көрікті аула 
кейіпкеріміздің сөзін растай түсті.

– Баубақшаға қарау, жемісжидектер, гүлдер өсіру 
ешқандай қиындық туғызбайды. Керісінше аула тазалығы, 
баубақша әкем мен анамның көңілін тыныштандырады. 
Ауылдық жерде тұрған соң еңбектенгенді атаанам да жақсы 
көреді және көбінесе күтімді сол кісілер жасайды, – дейді  
Айдана Серікқызы. 

Расында халқымыздың қанында бар бұл кәсіп түрі 
ешқашан өзінің маңыздылығын жойған емес. Керісінше түрлі 
жеміс, гүлдер егіп, өз мүмкіндігінше  бағын сынап көргені 
абзал. Міне, аудан тұрғыны Айдана Серікқызы өз ауласында 
сондай егіннің жаңа түрлерін байқап көріп жатқанын 
айтты. Тіпті кейбірін арнайы Алматыдан алып келіп еккенін 
жасырмады.

Айдананың ауласында бұрыннан өсірілетін қара өрік, 
алмұрт, алма, шабдалы, асқабақ, баклажан, қарбыз, картоп 
секілді жеміс түрлері бар екен. Ешқандай артық күтімді қажет 
етпейтін бұл жемістерді екі мезгіл суарса да жеткілікті. Ал 
қазіргі кезде үй жағдайында қыс мезгілінде лимонды гүл 
ретінде өсіруді, сондайақ ауласында Алматыдан арнайы 
алдыртқан банан собығы деп аталатын жеміс талы мен 
пальманы өсіріп жатыр.  

Кейіпкеріміз ерекше тоқталып өткен шабдалы жемісінің 
аулада екі түрі бар. Бірі қыста, екінші түрі жаз мезгілінде өз 
жемісін береді.

Бақшаға көп күтім жасайтын анасы тұқымдарды себелеп 
егіп шығады, ал әкесі егінді суарып, жемісжидектердің 
өсуіне жағдай жасап жүр. Көктемде егіп бастаған бұл жеміс
жидектер күзгі уақытқа дейін өз жемісін береді. Бастысы, 
еңбектеніп егемін деген ниет болса жеткілікті екенін дәлелдеп 
тұр. Сонымен қатар әрбір еккен гүлдер болсын, жеміс 
ағаштары болсын нәтижесін көрсетсін десе, жанында өсетін 
қажетсіз арамшөптерден тазартып отыру керектігін айтып, 
аудан тұрғындарына кеңес берді.

“Қыстың қамын жаз ойла” демекші, бақшада өсіп жатқан 
бұл жемістер тек күнделікті жеміс ретінде ғана емес, қысқа 
азық ретінде де қолданылады. Қалай десеңіз, ауладағы 
осы жемістер арқылы түрлі тосаптар, кампоттар, түрлі 
салаттар жасауға болады. Мәселен, мұнда тұрған қара өрік 
жемісі арқылы тосапты да, кампотты да жасауға болады. Ал 
қияр мен қызанақ арқылы бәріміз білетін түрлі салаттарды 
жасайды. Ал осылар арқылы қыстық азық та жиналады, бір 
жағынан денсаулыққа берер пайдасы да көп. Бұған дәлел әр 
жыл сайын түрлі салаттар мен тосап түрлерін сақтап жүрген  
кейіпкеріміздің нақ өзі. 

«Гүлді көргенде бұлбұлдың өзіақ сайрай жөнелер» де
мекші, ауладағы ерекше түрлі гүлдерді де байқауға болады. 
Жалпы, аулада 5 түрлі гүл өсіріледі. Бұл гүлдер кез келген 
адамның назарын аударатыны анық.

Кейіпкеріміз өз ауласының таза әрі үздік аулалар қа
тарынан көрінуі үшін ауданымызда ұйымдастырылып жатқан  
байқауда бағын сынап, ауласының өзгелерге шабыт бер генін 
қалайды. Әр жыл сайын ұйымдастыруды әдетке айналған 
бұл жобаның арқасында, аудан халқының ара сында бау
бақшамен айналысатын адамдардың саны да артып келеді. 
Биыл да «Темірқазық» қоғам дық бірлестігі мен Жастар 
ресурстық орталығының ұйымдастырумен кент тұрғындары 
арасында «Үздік аула – 2023» байқауы халыққа ұсынылды. 
«Үздік аула – 2023» – ең таза, ең үздік ауланы анықтайтын 
жоба. Байқаудың негізгі мақсаты – ауланы көгалдандыруда 
жаңа шешім табу, аудан тұрғындарының белсенділігі мен 
шығармашылығын арттыру. Байқауға қатысу үшін бар 
болғаны аулаңыз таза болуы керек, аула көгалдандырылған, 
түрлі жемістерге және гүлдерге толы болуы қажет. Кейін 
сол ауланы сапалы түрде суретке және бейнероликке 
түсіріп, әлеуметтік желіде жариялау міндетті. Міне, осы бір 
шарттарды орындаған әрбір аудан тұрғыны бұл байқауға 
қатыса қалады. Аула аумағын ең жақсы абаттандыруға 
арналған байқау тұрғындарды жасыл аумақтар құруға 
қатысуға ынталандырды. Сонымен қатар мұндай байқау 
жас ұрпақтың экологиялық тәрбиесіне оң әсер етеді. Осы 
байқауда кейіпкеріміздің ауласы үздік үштіктен орын тапты.

Қорытындылай келе, расында тек бұндай байқау үшін 
ғана емес, тұрғындар өздері ауданды көркейту үшін өз 
аулаларын жақсарту, абаттандыруды, тазалықты өз есігінің 
алдынан бастауға тиісті. Табиғатты қорғау, тазалықты сақтау 
өз қолымызда.

Ақнұр БОлАТҚЫЗЫ

Жыл өткен сайын кент көшелері көркейіп, аудан 
ажары айшықталып келеді. Көшелерге тал егіліп, 
арнайы билбордтар ілініп, туған жеріміздің мерейі 
артуда. «Тазалық табалдырықтан басталады» дейді 
халық даналығы. Осы сөзді жадында сақтаған кент 
тұрғындары әр сенбі сайын ұйымдастырылатын 
сенбіліктерге қатысып, ауданның көркеюіне ат 
салысып, өз ауласындағы тазалық пен әсемдікті де 
естен шығармауда.

Ол  жылдары Қызылорда қала сын
да 4 әуез мектебі бар болатын. Мек теп 
директоры Тәңірберген Қа лауов екен. 
Бұрын сырттай естіп, «Қызылорда 
вальсі» әнінің авторы екенін білгенім 
бол маса, танымай тынмын. Жөн сұ рас 
қаннан кейін әңгімеміз жарасып кете 
барды.

– Таң ауылынан көшіп келдім 
дейсіз бе?

– Иә, сол ауылдың тумасымын ғой.
– Таң ауылы менің есімде мәңгі қа 

лады, «Қызылорда вальсі» әні сонда 
туған.

– Мұныңыз тың дерек, тіпті тарихи 
оқиға болды ғой, тарқатып айтыңызшы, 
– дедім мен.

– Консерватория бітіріп келгесін 
Н.В.Гоголь атындағы Қызылорда 
мем   лекеттік педагогика институтына 
оқы тушылық қызметке орналастым. 
Күзде бір топ студентті күріш жи  науға 
көмекке апарғанмын. Таң ауы лында 
«Жепкеткен» деген жер бар. Білетін 
боларсың?

– Әрине білемін.
– Қоңыр күздің ызғары біліне бас

таған күндердің бірінде студент терді 
сол маңдағы күріштіктің атыз жиектерін 
жат каға дайындап, қайырып оруға 
салып отырдым. Бір әуен ырғағы көп
тен мазалап, ойымнан шықпай жүрген. 
Ызғырық желден қашып, ықтасын 
ізде гендей боламын, ақыры бір шоқ 
қамысты барып паналадым. Сөйтіп 
отырғанда мазалап жүрген әуеннен 
бірдеңе құ рал ғандай болды. Ыңылдап 
қайтақайта айттым, ән сияқты.

Қалаға келген соң, студентім Мах
мұтбай Әміреев сөзін жазды, мен 
нотаға түсірдім.

“Алыптай адымды,
Жастықтай жалынды.
Ырысты, күрішті Қызылорда” дейтін 

«Қызылорда вальсі» осылайша өмірге 
келді ғой, – деп толқығандай күй кешті 
композитор. 

Орнынан тұрып барды да, каби
нетінде тұрған фортепианоның қақ па
ғын ашты. Талай тыңдап, өзіміз ай тып 
жү ретін әнді авторы музыкалық ас

папта ойнағанда керемет әсер берді. 
Сөз арасына кірістіре кетейік, 

өткен ғасырдың алпысыншыжет пі
сін ші жылдары бұл ән жастың да, 
жа са мыстың да ауызынан түспейтін. 
Облыстық радиодан құдайдың құт
ты күні Сәбит Жаңабаевтың еш
кімге ұқса майтын барқыттай жұм
сақ дауысы естіліп тұрушы еді. 
«Қы зылорда вальсі» құдды Сәбитке 
шақ талып жа зыл ғандай көріктеніп, 
құл пырып кететін. 19671971 жылдары 
Қы  зылорда облыстық радиосының 
дик торы әрі әнші Сәбитпен етене та
ныстық. Ол Қызылорда педаго ги
калық институтының ән және музыка 
бөлімінде қызмет жасады.

– Мен өзім Жалағашқа күйеу бола
мын, – деп күліп алған Тәкең: – Қазір 
апаңмен таныстырамын, – деді. 

Келген жұмысым біткесін, Тәңір
берген аға қоярдақоймай үйіне ертіп 
келді. Ауы зын ашса, көмейіндегісі 
көрінетін, аң қыл даған ақжарқын жан 
есіктен кіре бере: – Ініңді ертіп келдім, 
Таңды білесің ғой, сол ауылдың 

директоры болған, жақында көшіп 
келіпті, – деп төрге озбай жатып, мені 
таныстырып үлгерді. 

Аға мыздың отбасынан бұйырған 
дәмтұз татып, үйге кештеу орал ғаным 
есімде.

Тәңірберген Қалауовтың «Қызыл
орда вальсімен» қоса «Шалқиды 
ән», және сол жылдардағы облыстық 
пар тия комитетінің тапсырмасымен 
шығарған «Тракторшы Гүлсара» әні 
беріге дейін айтылып жүрді. 

Көп жылдар бойы қаланың орта
лығындағы №1 балалар әуез мек тебін 
басқарып, мыңдаған жас ұрпақты сан 
қырлы өнерге баулыған, композитор 
Тәңірберген Қалауов өмірден озғанша 
қарапайымдылығы мен қазақи қалпын 
сақтап өткен адамгершілігі мол азамат 
еді. 

Темірбек  ЕСЖАНОВ,
ҚР білім беру ісінің 

құрметті қызметкері,
Қазақстан Журналистер 

одағының мүшесі

таңда туған ән«ТАң» КЕңшАРЫ 
ТҰҚЫм дАяРлАЙТЫН 
шАРуАшЫлЫҚ БОлғАСЫН 
АудАНдА Ең СОңЫНАН 
ЖЕКЕшЕлЕНді. БҰл 1995 
ЖЫлдЫң 20 ҚАРАшАСЫ 
Еді. 1996 ЖЫлЫ 
ҚЫЗЫлОРдА ҚАлАСЫНА 
ҚОНЫС АудАРЫП, ҚАлАлЫҚ 
Білім БөліміНЕ ЖҰмЫСҚА 
ТҰРдЫм. СөЙТіП АРАдА 
13 ЖЫл өТКЕНдЕ өЗімНің 
НЕГіЗГі мАмАНдЫғЫмНЫң 
САлАСЫНА ҚАЙТА 
ОРАлғАНмЫН. БіРдЕ 
ОРТАлЫҚТАғЫ №1 ӘуЕЗ 
мЕКТЕБіНің ЖАғдАЙЫмЕН 
ТАНЫСуғА БАРдЫм.


